
Liv Bon Nouvel-la
Jan
Ekwi-a

Jan ékwi liv Bon Nouveél-la konséné Jézi Kwi
pou fé moun sav sé Jézi ki moun-an Bondyé té
pwonmeét pou voyé pou sové moun hod péché yo.
Liv sala bay enfomasyon asou sa Jézi fé pou té fe
moun konnet ki moun i yé. Jan kwiyé Jézi “Pawol-
la” ki té la dépi avan Bondyé té fe late-a. Pawol-la
té vini moun-an yo ka kwiyé Jézi Kwi, ek Bondyé
té voyé’y anle laté-a pou viv anpami moun. Sé
miwak-la ife-akika fe mounweisé Gason Bondyé
pou vwé. Jézi Kwi té fé moun konneét sé li ki Dlo-
a ki ka bay lavi-a, Pen-an ki soti an syél-la, ek bon
Kleté-a.

An chay moun té kwe an Jézi Kwi ek yo vini disip
li. Sé kon sa yo vini jwenn lavi étonnél. Lavi étonnel
sé an kado Jézi Kwi ka ofe tout moun, an kado yo
kajwenn lé yo wisivwe Jézi Kwi kon sél chimen-an
pou alé jwenn Bondyé.

An pil moun kweé ki Jan-an ki ékwi liv sala sé
menm Jan-an ki té yonn an sé douz disip Jézi-a, sa
yo ka kwiyé “disip-la Jézi enmen-an.” Kon saiékwi
liv sala konséné sé bagay-la itann Jézidi, ek saiwe
ek zy€’y menm.

Jézi Vini An Late-a

1 Avan anyen té fét, Pawol-la té ja la. Pawol-la té
la épi Bondyé, ek Pawol-la sété Bondyé. 2 Pawol-
la té la dépi an koumansman-an ek Bondyé. 3 Sété

Pawol-la Bondyé sevi pou fe tout bagay, épi la pa
té ni anyen ki té fét si sé pali ki té fe’y. 4Sé an li
lavi soti. Lavi sala i ni-an té bay tout moun klété.
5Kleté-a ka kléwé an nwese ek nwese-a pa janmen
étenn kleté-a.

6 Bondyé voyé an konmisyonné, an nonm yo té
ka kwiyé Jan Batis. 7 Jan Batis vini pou di moun
lavéwité-a konséné Kkleté-a pou tout moun ki tann
lavéwité-a sa kwe. 8 Sé pa li ki té kleté-a, mé i vini
pou di moun lavéwité-a konsené kleté-a. 9 Kleté
sala sé bon kleté-a ki vini asou late-a ek sé 1i ki ka
kléwé tout moun.

10 Pawol-la té an late-a, €k magwé sé li Bondyé
sevi pou fe late-a, sé jan late-a pa té menm konnet
li. 11T vini an péyi'y menm, mé sé jan péyi'y-la pa
wisivwe’y. 12 Mé adan té wisivwe’y ek kwe an li,
kon sa iba yo dwa pou yo sa vini ich Bondyé. 13 Yo
pa vini ich Bondyé mannye ti manmay ka fet an
late-a, mannyé manman €k papa ka fé plan pou ni
ti manmay, mé sé Bondyé menm ki fé yo vini ich
li.

14Pawodl-latounen an moun ékiviv anpaminou.
I té plen lagwas ek i moutwé nou ki moun Bondyé
yé pou vwé. Nou we pouvwa'y, sété pouvwa-a
Papa-a té bay sel Gason’y-lan.

15 Sété li Jan Batis té ka palé 1e i té di byen fo,
“Mi moun sala mwen té ka palé-ale mwen té di, ‘I
ka vini apwé mwen, mé i pli enpotan pasé mwen,
paskiitéla avan mwen té fet.’ ”

16 Paski i té ni télman lagwas, i benni nou tout. I
ban nou bennédiksyon yonn asou lot. 17 Sé Moziz
Bondyé té sevi pou bay sé jan Izwayél-la lwa-a,
mé sé Jézi Kwi Bondyé sevi pou voyé lagwas ek

pou moutwé nou ki moun Bondyé yé pou vwé.
18 Pyésonn pa janmen we Bondyé. Sél Gason-an, ki
sé menm ek Bondyé ek ki a koté Papa’y, sé li ki fe
moun konnet Bondyé.

Jan Batis Pwéché Konseéné Jézi Kwi
(Mafyou 3:1-12; Mak 1:1-8; Louk 3:1-18)

19 Sé chef Jwif-la an vil Jérouzalem voyé déotwa
pwet ek nonm bwanch lafanmi Livay™ koté Jan
Batis, yo mandé’y, “Ki moun ou yé?”

20 Jan Batis pa té wifizé wéponn yo, mé i di yo
akle, san i séwé yo anyen. Idi yo, “Sé pa mwen ki
Meésaya-a, wa-a Bondyé té pwonmeéet pou voyé-a.”

21Yo di'y, “Bon, kilés ou yé? Es ou sé Ilaydjat?”

Jan Batis di, “Non, mwen sé pa Ilaydja.”

Yo di'y, “Es ou sé Pwofet-lat ki té pou vini-an?”

I wéponn yo, “Non.”

22Yo di, “Si sé sa, di nou ki moun ou yé. Nou ni
pou mennen wépons-lan viwé bay sé moun-an ki
voyé nou-an. Ki sa ou ni pou'w di asou ko'w?”

23Jan Batis wéponn, i di yo:

“Mwen sé ‘vwa an moun ki ka kwiyé byen lwen an
hote:
Fé an chimen ki dwet bay Senye-a pou’y sa
pasé!’ ”
Sé sa pwofet Izaya té di.

24 Sé konmisyonne-a sé Fawizyen-an té voyé-a

mandé Jan Batis, 25 “Si ou sé pa Mesaya-a, ou sé

* 1:19 nonm bwanch lafanmi Livay. Yo té nonm ki té ka édé an
Kay Bondyé-a. T 1:21 Ilaydja. I té an pwofet ki té la konmen san
lanné avan Jézi Kwi vini. Sé Jwif-la té ka éspéyé i té kay viwé anko.
 1:21 pwofetla pitet yo té ka palé konséné pwofet-la Bondyé té
di Moziz i té kay voyé-a.

pa Ilaydja, ou sé pa Pwofét-la, pouki ou ka batizé
moun?”

26 Jan Batis wéponn yo, i di, “Mwen ka batizé ek
dlo, mé la ni yon moun ki doubout anpami zot
menm ek zot pa konnet li. 27 Moun sala ka vini
apwé mwen, mé mwen pa menm vo pou délasé
soulyé’y.”

28 Tout sé bagay sala pwan kou an Beéfanni bo
Lawivye Jouden-an koté Jan Batis té ka batizé-a,
asou fasad soléy 1évan.

Jézi Sé Ti Mouton Bondyé-a

29 An li denmen, Jan Batis we Jézi ka vini koté i
té yé-a. I di, “Mi Ti Mouton Bondyé-a. Sé li Bondyé
voyé pou tiwé péché an late-a! 30 Sé li mwen té ka
palé le mwen té di, ‘An nonm ka vini apwé mwen,
mé i pli enpotan pasé mwen, paski i té la avan
mwen té fet.” 31 Mwen pa té konnet ki moun i té
kay yé, mé wézon-an mwen té ka batizé zot an dlo-
a sété pou fe zot sé jan Izwayeél-la konnét 1i.”

32 Mi sa Jan Batis di konsené Jézi Kwi: “Mwen
we Lespwi Bondyé soti an syel désann menm kon
an toutwel, ek Lespwi-a westé épi’y. 33 Mwen p’0ko
té sav sé li ki té moun-an Bondyé té pwonmet pou
voyé-a. Mé Bondyé ki té voyé mwen batizé moun
ek dlo, té ja di mwen, ‘Ou kay wé Lespwi mwen
désann ek westé épi an nonm. Sé li ki kay batizé
moun ek Lespwi Bondyé.” ” 34 Jan Batis di, “Mwen
we sa fet ek mwen ka di'w sé li ki Gason Bondyé-a.”

Sé Pweémyé Disip Jézi-a

35 An li denmen anko, Jan Batis té doubout la ek
dé an sé disip$ li-a. 36 Lé i we Jézi ka pasé, i di, “Mi
Ti Mouton Bondyé-a!”

37Dé disip li-a tann 1é i di sa ek yo pati ek Jézi.
38]ézi tounen ek i we yo ka swiv li, i mandé yo, “Ki
sa zot ka chaché?”

Yo di, “Rabay, koté ou ka westé?” (Sa vlé di Titja.)

397ézi di yo, “Vini we.” I té bo katwe apwémidi.
Kon sa yo pati épi’y ek yo we koté i té ka westé, ek
YO paseé lestan jouné-a épi’y.

40 Yonn adan yo sété Androu, fwe Simon Pita.
41 Menm lé-a i jwenn fwe’y, i di'y, “Nou ja jwenn
wa-a Bondyé té pwonmet pou voyé-a, moun-an
nou ka kwiyé Mésaya-a” (an langaj Grik-la non sala
sé Kwis).

42 Ek Androu pwan Simon &k i mennen’y bay
Jézi. Jézi gadé Simon ek i di'y, “Non’'w sé Simon
gason Jan, mé yo kay kwiyé'w Sifas” (non sala sé
an non menm kon Pita ki vlé di “an kaye”).

Jézi Kwiyé Filip Ek Natannyél Vin Swiv Li

43 An li denmen, Jézi té fe lidé pou alé Galili. Jézi
jwenn Filip ék i di’y, “Swiv mwen!” 44 Filip té soti
Befsayda, vil-la koté Androu ek Pita té ka westé-a.
45 Filip jwenn Natannyel ek i di’y, “Nou ja jwenn
moun-an Moziz ek sé pwofét-la té ékwi asou an liv
lwa-a. Non’y sé Jézi, gason Jozef, i soti Nazaweét.”

46 Natannyel di'y, “Ki bon bagay ki sa soti an
Nazawet?”

Filip di’y, “Vini we.”

§ 1:35 disip. An disip sé an moun ki apwann anba an 1ot ék i ka
swivli an tout sa ika feé.

47 Le Jézi we Natannyel ka vini koté i yé-a, i dj,
“Mi an jan Izwayeél pi, la pa ni pyés wiz an li!”

48 Natannyel mandé’y, “Ki mannye ou fé konneét
mwen?”

Jézi di'y, “Mwen we’'w le ou té anba pyé fwi-a
dépi avan Filip té kwiyé'w.”

49 Natannyel di'y, “Titja, ou sé Gason Bondyé! Sé
ou ki wa Izwayel!”

50 Jézi di'y, “Es sé paski mwen di mwen we'w
anba pyé fwi-a ou kwe sa? Ou kay we pli gwo
bagay pasésa!” 511diyo, “Mwen ka di zot lavéwité-
a, ou kay we syel-la ouve ek nanj Bondyé ka mouté
désann™ asou mwen Gason Lézom-lanf.”

2

Mawiyaj-la An Vil Kéna

1Dé jou apwé sa, la té ni an mawiyaj an vil Kéna
an Galili. Manman Jézi té la. 2 Yo té envité Jézi épi
sé disip li-a an nos-la tou. 3 Paditan yo té an nos-la,
diven-an vin fini. Leé diven-an fini, manman Jézi
di’y, “Sé moun-an pa ni diven anko.”

4Jézi wéponn li, i di'y, “Madanm, sa pa zafé ni
mwen ni ou. Tan mwen p’0ko wivé.”

>Manman Jézi di sé sévant-lan, “Sé pou zot fe tout
sa Jézi dizot fe.”

6Plas-la koté yo té yé-até nisisjekité fet ek woch.
Sé Jwif-la té ka sevi yo pou mété dlo pou pwépawé

* 151 nanj...désann. Pitet Jézi ka di sé 1i ki 1échél-la ant syél-la ek
laté-a, menm 1échel-la Jakob té wévé-a. T 1:51 Gason Lézom-lan.
Gason Lézom sé an non Jézi ka kwiyé ko'y.

ko yo kon lwa wilizyon yo di.* Chak sé jé-a té ka
tjenbé ven (20) pou twant (30) galon dlo.

7]ézi di sé sévant-lan, “Plen sé je sala épi dlo.” Kon
sa sé sevant-lan plen sé je-a owa djol.

8 Leé yo fini, Jézi di sé sévant-lan, “Bon, apwézan
pwan tibwen dlo ek mennen’y bay met-la ki
weskonsab mawiyaj-la.” Kon sa sé seévant-lan men-
nen dlo-a bay met mawiyaj-la.

9Lé met mawiyaj-la gouté dlo-a Jézi té fe tounen
diven-an,ipa té sav koté diven sala soti, mé sevant-
lan ki té mennen dlo-a té sav ki sa ki té fet-la. Kon
sa meét mawiyaj-la kwiyé nonm-lan ki té ka mayé-
a,10idi’y, “Lé moun ka mayé, yo ka mennen plibon
diven-an avan, ek sé l1e sé moun-an ja ka vini sou,
yo ka mennen vyé diven-an. Mé ou ja kité pli bon
diven-an pou atjwelman!”

11 Jézi fé pwemyé miwak sala an vil Kéna an
Galili. Jézi moutwé pouvwa’y la, ek sé disip-la ki
té épi'y-la vin kwe an li.

12 Apwé sa, Jézi désann an vil Kapenéyom. Man-
man’y, sé fwe’y-la ék sé disip li-a té alé épi’y tou. Yo
westé Kapenéyom pou déotwa jou.

Jézi Alé An Kay Bondyé-a
(Mafyou 21:12-13; Mak 11:15-17; Louk 19:45-
46)
13 té pweske tan pou Fét Délivwanst sé Jwif-la,
kon sa Jézi mouté Jérouzalem. 14 Le i wivé la, i

* 2:6 ..dlo pou pwépawé ko yo kon lwa wilizyon yo di. Wilizyon sé
Jwif-la té nilwa asou mannye pou sé moun-an té lavé tout ko yo pou
yo vini an kondisyon pou adowé Bondyé. T 2:13 Fet Délivwans.
Sé Jwif-la ka sélébwé tan-an 1é Bondyé té délivwé gwan gwanpapa
lontan yo anba &slavay an Ejip.

antweé an Kay Bondyé-a. I jwenn nonm ka vann
bef, mouton épi pijon an lakou-a, ék i we nonm
asid bo tab ka chanjé lajan. 15 Kon sa i fée on fwet
épi déotwa moso kod épi i mété yo tout dewo Kay
Bondyé-a, ansanm ek sé mouton-an ek sé bef-la.
Jézi maté sé tab-la koté yo té ka chanjé lajan-an ek
i simen lajan até-a. 16Jézi di sé moun-an ki té ka
vann pijon-an, “Tiwé sé bagay sala isi-a nét. Las fe
kay Papa mwen an kay koté pou zot vann ek achté
pou zot fé lajan!”

17Le sa fet, sé disip Jézi-a chonjé sa ki té ékwi an
1évanjil-la koté i di:

“Lanmityé-a mwen ni pou Kay ou-a
ka bwilé andidan mwen menm kon an difé.”

18 Sé chef Jwif-la di Jézi, “Fe an miwak pou nou
we ou ni dwa pou fe sé bagay sala ou fe-a.”

197ézi wéponn, i di yo, “Kwazé Kay sala, ek mwen
kay viwé bati’y anko an twa jou.”

20S¢é Jwif-la di'y, “Sé moun-an ki fe Kay Bondyé-a
pwan kawant sis (46) lanné pou fé’y. Ou vlé di ou
kay sa viwé bati’y an twa jou?”

21 Mé le Jézi té di Kay Bondyé-a, i té ka palé
konsené k0'y menm. 22 Apwé Jézi té wésisité, sé
disip li-a chonjé i té ja di yo sa. Kon sa yo vini
kweé sa l1évanjil-la té di konséné Jézi-a €k yo vini kwe
pawol Jézi.

23Paditan Jézi té an Jérouzaléem pou Fet Délivwans-
lan, an chay moun mété lafwa yo an li le yo we
sé miwak-la i fe-a. 24 Mé Jézi pa té ka konfyé yo,
paski i konnét mannyé moun ka katjilé. 25Jézi pa
té bizwen pyésonn pou di'y anyen asou pyésonn,
paskiisav sa ki té an lidé chak moun.

3
Jézi Palé Ek Nikodimos

1La té ni an nonm enpotan anpami sé Jwif-la yo
té ka kwiyé Nikodimos. I té an gany sé moun-an
yo ka kwiyé Fawizyen-an. 2Yon jou Oswe i alé koté
Jézi, 1 di’y, “Rabay, nou sav ou sé on titja Bondyé
voyé. Pyésonn pa sa fé sé miwak sala ou ka fé-a si
Bondyé pa épi’y.”

3Jézi wéponn li, i di’y, “Mwen ka di'w lavéwité-a,
pyésonn pa sa konnet mannyé Bondyé ka kondwi
sé moun li-an siipa viwé fet anko.”

4 Nikodimos di, “Ki mannye an gwan nonm ka
fé viwé fet anko? Ki mannye i ka fé viwé antwé an
bouden manman’y pou’y fet an dézyenm fwa?”

5Jézi di'y, “Mwen ka di'w lavéwité-a, pyésonn pa
sa antwé anpami sé moun-an Bondyé ka kondwi-a
siipa fet ék dlo ek Leéspwi Bondyé. 6 Sé an manman
ek an papa ki ka fé an moun, mé sé Léspwi Bondyé
kika fé léspwi-amoun-an ni andidan’y-lan. 7 Pouki
ou sipwi kon sa paski mwen di'w, “Zot tout oblijé

fet anko? 8 Van-an ka vanté koté i vlé. Ou ka
tann son-an me ou pa sav koté van-an soti, ni koté

i ka alé. Sé menm mannye-a €k moun-an ki fet ek
Lespwi Bondyé-a.”

9Nikodimos di, “Ki mannye sa ka fe fet?”

10 Jézi di'y, “Ou sé an titja ki enpOtan anpami
seé jan Izwayel-la, €k ou pa konnét sé bagay sala?
11 Mwen ka di'w lavéwité-a, nou ka di'w bagay nou
konneét épi sa nou ja we, mé zot pyes pa vlé kwe
sa nou ka di-a. 12 Ou pa ka kwé mwen le mwen ka
sevi egzanp asou bagay ki an laté-a. Bon, ki mannyée
ou kay fé kwé si mwen sevi egzanp asou bagay ki

an syel? 13 Pyés moun pa janmen mouté an syel
antiwan mwen Gason LézOm-lan yonn, ki désann
soti an syél-la. 14 Menm kon Moziz té 1évé sépan-an
ité fe an tjwiv-la anlé poto-a an gwan savann sek-
la, s¢ menm mannye-a yo kay lévé Gason LézOm-
lan anle, 15 pou tout moun ki kwe an li sa ni lavi
étonnel.”

16 Bondyé té telman enmen sé jan late-a, i bay sel
Gason’y-lan pou yo. Tout moun ki kwe an li pa kay
ped lavi yo, mé yo kay ni lavi étonnél. 17 Bondyé
pa té voyé Gason’y an late-a pou’y té kondanné sé
jan late-a mé pou’y té sa sové yo. 18 Moun-an ki
ka kwe an Gason-an pa ka jwenn kondannasyon,
mé moun-an ki pa ka kwe-a ja kondanné dépi
atjwelman, paski i pa mété lafwa’y an sel Gason
Bondyé-a. 19Mi pou sa Bondyé ka kondanné late-a:
Kleté-ajavinianlaté-a, mé moun simyé nwese pito
kleté-a, paski sé movezté yo ka fe. 20 Moun-an ki ka
fé mové-a hayi klété-a ék i pa kay vini an klété-a,
paski i pa vlé moun we sé mové bagay-la i ka fe-
a. 21 Mé moun-an ki ka swiv chimen lavéwité-a ka
kité kleté-a kléwé anlé’y pou moun we i ka obéyi
Bondyé.

Jan Batis Palé Konséné Jézi

22 Apwé sa, Jézi ek sé disip li-a alé an lot koté
an Joudiya. I westé pou tibwen tan épi yo ek i té
ka batizé moun. 23 Jan Batis té ka batizé tou an
Enonn, an plas Ki pa té lwen Salim, paski an plas
sala té ni an chay dlo. Moun té ka alé koté i té yé-a,
ek i té ka batizé yo. 24 (Sa té fet avan yo té mété
Jan Batis an pwizon). 25 Déotwa an sé disip Jan
Batis-la té ni an chikann épi on Jwif asou mannye

pou moun pwépawé ko yo kon lwa wilizyon yo
di.* 26 Kon sa yo alé koté Jan Batis ek yo diy,
“Titja, ou chonjé nonm-lan ki té épi'w-la le ou té 1ot
bo Lawivyé Jouden-an, menm sa ou té ka palé-a?
Eben, i ka batizé moun atjwélman, ék tout moun ka
alé koté’y!”

27 Jan Batis wéponn, i di, “Sé Bondyé ki ka bay
chak moun twavay yo. 28 Zot tout té la 1é mwen té
di sé pa mwen ki Mésaya-a, meé Bondyé té ja voyé
mwen avan’y. 29 Madanm-lan ki ka mayé-a sé sa
misyé-akikamayé épi'y-la. Mé kanmawad-la ki ka
édé misyé-a ki ka mayé-a ka espéyé ek i ka kouté, ek
pa dé kontan i ka kontan le i tann vwa misyé-a ki
ka mayé-a. Sé kon sa tje mwen kontan atjweélman.
30 Sé pou Jézi ni plis moun ki ka swiv li ek sé pou
mwen ni mwens moun.

31 “T soti an syél-la ek i anho tout 1éz0t. Mwen
ki soti an late-a sé jan late-a, €k sé bagay ki ka fet
an laté-a tousel mwen konnét. Mé li ki soti an syél
pli ho pasé tout 1éz0t. 321 kadisaijawe eksaija
tann, mé pyesonn pa ka kwe pawol li. 33 Mé moun-
an ki kwé pawol li-a ka moutwé tout sa Bondyé
di sé lavéwité. 34 Moun-an Bondyé voyé-a ka palé
pawol Bondyé, paski Bondyé ka ba 1i Léspwi’y san
miziwé. 35 Papa-a enmen Gason-an ek i ja ladjé
tout bagay anba kondwit li. 3¢ Moun-an ki kwe
an Gason-an ni lavi étonnel. Moun-an ki dézobéyi
Gason-an pa kay janmen ni lavi sala. Bondyé kay
kontiné pini’y.”

*

3:25 mannye pou moun pwépawé ko yo..wilizyon yo di. Wil-
izyon sé Jwif-la té ni lwa asou mannye pou sé moun-an té lavé tout
ko yo pou yo vini an kondisyon pou adowé Bondyé.

4

Jézi Palé Ek An Madanm Sanmariya

1Sé Fawizyen-an tann pli moun té ka alé koté
Jézi pou’y té batizé yo ek pou yo té vini disip li
pasé sa ki té ka alé koté Jan Batis. 2 (Magwé pou di
lavéwité-a, Jézi menm pa batizé pyésonn. Sé disip
li-a yonn ki batizé moun ba 1li.) 3]Jézi té sav sa
sé Fawizyen-an té tann konsené’y-la, kon sa i kité
Joudiya ek i déviwé Galili. 4 Asou chimen’y pou’y
alé Galilij, i té ni pou pasé an péyi Sanmariya. > Lé
1 wivé Sanmariya, i pasé adan an vil yo ka kwiyé
Sayka, ki pa té lwen tjo te-a Jakob té bay gason’y
Jozeéfan tanlontan-an. 6 PiJakob-la té la, ek maché-
a té fé Jézi télman las, kon sa i asid bo djol pi-a ka
pozé. I1té bo midi.

70n madanm Sanmariya vini pwan dlo an pi-
a, kon sa Jézi di'y, “Ban mwen tak dlo pou bwe.”
8 (Sé disip li-a té ja alé an vil ay achté manjé pou
yo manjé.)

9 Madanm-lan wéponn, i di, “Ou sé an Jwif, ek
mwen sé an jan Sanmariya. Ki mannyé ou ka
fé mandé mwen dlo pou bwe?” (Jwif pa ka seévi
menm vésel &k jan Sanmariya.)™

10 Jézi wéponn, i di'y, “Si ou té konnet kado-a
Bondyé ka bay-la épi ki moun ki ka mandé’w dlo
poubwe-a, oumenm té kay mandé’y dlo, ekité kay
ba'w dlo-a ki ka bay lavi-a.”

11 Madanm-lan di, “Misyé, ou pa ni an bonm,
épi pi-a fon. Koté ou kay jwenn dlo sala ki ka bay
lavi-a? 12 Sété Jakob gwan gwanpapa lontan nou

* 49 s¢ Jwif-la pa té ni anyen pou fé ek sé jan Sanmariya-a.

ki té ban nou pi sala. Li épi sé gason’y-lan épi tout
zannimo'y té bwe dlo adan’y. Ki sa ou vlé dimwen
la-a, ou pli enpotan pasé Jakob?”

13]ézi wéponn, i di, “Népot moun ki bwe dlo sala
kay swef anko, 14 mé népot moun ki bwe dlo-a
mwen kay ba li-a pa kay janmen swéf anko. Dlo-a
mwen ka bay-la kay menm kon an sous andidan’y
ki ka kontiné voyé dlo mouté, ek dlo sala kay ba li

lavi étonnel.” _ o
15 Madanm-lan di, “Misyé, ban mwen dlo sala!

Mwen pa kay janmen swef anko, ek mwen pa kay
ni pou viwé isi-a vin pwan dlo.”

16 Jézi di'y, “Alé kwiyé mawi'w, ék mennen’y
vini.”

17Madanm-lan di, “Mwen pa ni mawi.”

Jéziwéponn,idi’y, “Sa vwé le ou di ou pa nimawi,
18 paski ou ja mayé senk nonm, €k sa ou ni ka domi
1évé épi'w atjwelman-an sé pa mawi'w pyeés, kon sa
ou ja di mwen lavéwité-a.”

19 Madanm-lan di, “Misyé, i sanm ou sé an
pwofet. 20 Lafanmi mwen an tan lontan té ka
adowé Bondyé asou mon sala, mé zot sé Jwif-la ka
di sé an Jérouzalém moun sipozé adowé Bondyé.”

217ézi di'y, “Madanm, ou pé kwe mwen, 1é-a ka
vini lé moun pa kay adowé Papa-a ni asou mon
sala ni an Jérouzalém. 22 Zot jan Sanmariya pa
menm sav ki moun zot ka adowé, mé nou sé Jwif-
la sav ki moun nou ka adowé, paski Bondyé ka
sevi sé Jwif-la pou mennen salvasyon bay moun.
23 Tan-an ka vini ek i ja wivé, 1é Léspwi Bondyé kay
édé moun adowé Bondyé kon Bondyé yé pou vwé.
Yo kay adowé Bondyé kon moun sipozé adowé€’y,
kalité mannye-aivlé-a. 24 Bondyé sé lespwi i yé, ek

sé Lespwi Bondyé ki ka édé moun adowé Bondyé
kon Bondyé yé pou vwé.”

25Madanm-lan di'y, “Mwen sav Mésaya-a, moun-
an yo ka kwiyé Kwis-la, kay vini, ek le i vini, i kay
di nou tout bagay.”

267ézi di'y, “Mwen ki ka palé épi'w la-a, sé mwen
kili.”

27 Menm lé sala sé disip Jézi-a déviwé, ek yo té
sipwi an chay pou yo té jwenn li ka palé bay an
madanm, mé yo pyés pa di, “Ki sa ou vlé?” ében,
“Pouki ou ka palé épi'y?”

28 Madanm-lan menm Kkité sé je’y-la, ek i déviwé
an vil-la, ek i di sé moun-an, 29 “Vini wé moun-an
ki di mwen tout sa mwen ja janmen fé. Ou pa kwe
sé 1i ki Mésaya-a?” 30 Kon sa yo kité vil-la ek yo alé
koté Jézi té yé-a.

31 Menm lé sala sé disip-la koumansé flaté Jézi
pou’y sa manjé, yo di’y, “Titja, manjé kéchoy, on!”

32 Mé i di yo, “Mwen ja manjé on manjé zot pa
konneét.”

33 Kon sa sé disip-la koumansé ka palé anpami
ko yo menm, yo di, “Ou kwe an moun ja ba li
manjé?”

347ézi di yo, “Lé mwen obéyi moun-an ki voyé
mwen-an ek mwen fin fé twavay-la i voyé mwen
fé-a, sa sé menm kon manjé pou mwen. 35 Le
zoOt planté an jaden, zot ka di, ‘Nou kay weékolté’y
an kat mwa,” mé mwen ka di'w, 1évé zyé'w ek
gadé jaden-an byen. Sé fwi-a ja mi ék yo ja bon
pou moun wékolté yo. 36 Yo ka péyé moun-an ki
wekolté jaden-an épi ki antwé sé fwi-a pou lavi
étonnel-la. Kon sa moun-an ki planté-a ek moun-an
ki wékolté-a kay ni tjé kontan ansanm. 37 Sa moun

ka di-a vwé: ‘Yon moun ka planté, ék sé an 1ot ki ka
wékolté.” 38 Mwen ja voyé’'w wékolté an jaden ou
pa planté. Sé an 10t moun ki planté jaden sala, mé
sé ou ki ka jwenn pwofi twavay-la yo fe-a.”

39 An pil sé jan Sanmariya-a té kwe an Jézi paski
madanm-lan té diyo, “I dimwen tout bagay mwen
jajanmen wivé fe.” 90Kon sale sé jan Sanmariya-a
vin koté’y, yo di'y, “Souplé, vini wésté épi nou.” Jézi
westé épi yo pou dé jou. 41 An pil 1ézot anko té kwe
anlipoulapétisaité kadiyo-a,42ek sé moun-an di
madanm-lan, “Nou kwe atjwélman, sé pa paski ou
di nou sa ou di nou-an tousel, mé paski nou tann li
pou ko nou ek nou sav sé li ki ka sové sé jan late-a.”

Jézi Djéwi Ti Gason An Ofisyé

43 Apwé Jézi westé dé jou la, i kité ek i alé Galili,
44 paski i menm té ja di, “An pwofét pa ka ni
wespé an péyi'’y menm.” 45 Sé jan Galili-a ki té
alé Jérouzalem an Feét Délivwans-lan té we tout sé
miwak-la i té fé an fet-la. Kon sa le Jézi wivé Galili,
sé moun-an té kontan pou we'’y, épi yo wisivwe’y
byen.

46 Jézi viwé an vil Kéna an Galili, koté i té ja fe
dlo-a tounen diven-an. La té ni yon ofisyé wa-a ki
té ni an ti gason ki té malad an Kapénéyom. 47 Leé
i tann Jézi té wivé Galili soti Joudiya, i alé koté’y
épiimandé’y pou’y sa désann Kapenéyom pou’y sa
djéwi gason’y, paski gason-an té ja pwes mo.

48 Jézi di’y, “Zot pyes pa vlé kwe an mwen tout
tan zot pa wé mwen fé miwak ek gwan twavay.”

49 Ofisyé-a di, “Misyé, annou ek mwen avan
gason mwen-an mo.”

50Jézi di’y, “Alé, gason’'w-lan kay vini byen!”

Nonm-lan kwe sa Jézi di'y-la ekipati. S1Léiwivé
asou chimen, sé sévant li-a vini jwenn li épi bon
nouvel. Yo di’y, “Gason’w-lan ka vini byen.”

52I mandé yo, “Ki lé ti gason-an vini byen?”

Yo di'y, “I té bo yonne yé apweémidi 1é lafyev-la
tonbé.” 53 Leé sala papa-a chonjé sété bo menm le
sala Jézi té di’'y, “Gason’w-lan kay vini byen.” Kon
sa li ek tout fanmi’y vini kwé an Jézi.

54 Sa sété dézyenm miwak-la Jézi fé an Galili
apweé i té soti Joudiya.

)

Jézi Djéwi An Nonm Enfim

1 Apwé sa, Jézi mouté Jérouzalém pou sélébwé an
fet wilizyon sé Jwif-la. 2 B0 baye-a yo ka kwiyé
Baye Mouton-an té ni an twou dlo yo ka kwiyé
Befsafa an langaj sé Jwif-la. La té ni senk plas ki
kouve. 3 La té ni an pil moun malad ki té kouché
la — moun ki té avég, moun ki té enfim, ek moun
ki pa té sa maché. [Yo tout té la té ka espéyé pou le
dlo-a soukwé, 4 paski tanzantan an nanj Bondyé

té ka désann andidan twou dlo-a ek i té ka fé dlo-
a soukwé. Pwemyé moun-an ki antwé andidan

twou dlo sala apweé nanj-lan té fe dlo-a soukwé-até
kay djéwi. Népot malad-la i ni-an ka djéwi.] >La té
ni an nonm ki té malad dépi twant ywit (38) lanné.
6Jézi we nonm-lan kouché la, ek i té sav nonm-lan
téjalapouan chay tan. Kon saimandé nonm-lan,
“Ou vlé jwenn djéwizon'w?”

7Nonm malad-la di, “Misyé, mwen pa ni pyesonn
isi-a pou mété mwen an dlo-a le nanj-lan fé’y

soukwé. Kon mwen ka alé pou antwé an dlo-a, an
16t moun ka antwé avan mwen.”

8]ézi di'y, “Doubout, pwan matla’'w ek maché.”
9Menm lé-anonm-lan djéwi.  anmasé matla’y ek i
koumansé maché.

Jou sala sété jou sabaf-la, 10kon sa sé ofisyé Jwif-
la di nonm-lan ki té djéwi-a, “J0di-a sé jou sabaf-la
ek i kont lwa nou pou poté matla'w.”

11 Nonm-lan wéponn, i di yo, “Nonm-lan ki
djéwi mwen-an ki di mwen pwan matla mwen ék
maché.”

12Yo di’y, “Sa ki nonm-lan ki di'w fé bagay sala?”

13 Mé nonm-lan ki té djéwi-a pa té konnet ki
mounitéyé, paskilaténian pilmoun an plassala,
ek Jézi annék pasé anpami sé moun-an.

14 Apwé sa, Jézi jwenn menm nonm-lan an Kay
Bondyé-a. Jézi di’y, “Gadé, atjwelman ou byen. Mé
pa fé péché anko pou an 1ot pli mové bagay pa
wivé'w.”

15 Nonm-lan pati ek i di sé ofisyé Jwif-la sété Jézi
ki té djéwi’y-la. 16 Kon sa yo koumansé pesikité Jézi,
paski i té djéwi nonm-lan asou jou sabaf-la. 17 Jézi
Wwéponn yo, 1 di, “Papa mwen toujou ka twavay, ek
mwen menm ni pou twavay tou.”

18 Le Jézi di sé ofisyé Jwif-la sa, yo té pli
détéwminé pou té tjweé’y. Sé pa paski i té kasé lwa
sabaf-la tousel, mé paskiité disé Bondyé ki Papa’y.
Ek an mannye sala i té ka fé ko’y pasé menm kon
Bondyé.

Bondyé Bay Gason’y-lan Pouvwa
19 Kon sa Jézi wéponn yo, i di, “Mwen ka di zot
lavéwité-a, Gason-an pa sa fé anyen pa ko’y menm.

Sa i we Papa-a fe, sé sa i ka fé tou. Sa Papa-a fe
sé sa Gason-an ka fe. 20 Bondyé Papa-a enmen
Gason-an ek i ka moutwé’y tout sa i menm ka fé.
I kay moutwé’y pli gwo bagay pou’y fé pasé sa,
ek zot kay westé bouch gwan ouve. 21 Menm kon
Papa-a ka 1évé moun ki mo ek i ka ba yo lavi anko,
sé menm mannye-a Gason-an ka bay népot moun
i vlé lavi. 22 Papa-a pa ka jijé pyes moun. I ja
ladjé tout jijman an lanmen Gason-an. 23 Kon sa
tout moun sa onnoweé Gason-an menm kon yo ka
onnoweé Papa-a. Népot moun ki pa ka onnowé
Gason-an pa ka onnowé Papa-a ki voyé’y-la.

24 “Mwen ka di zot lavéwité-a, népot moun ki
tann pawol mwen ek kwé an moun-an ki voyé
mwen-an ka nilavi étonnel. I pa kay jwenn jijman.
Ija chapé anba lanmo déja ek i ja koumansé viv.

25 “Mwen ka di'w lavéwité-a, 1é-a ka vini €k i ja
wivé déja, le sé moun-an ki mo-a kay tann vwa
Gason Bondyé, ek sé moun-an ki tann-an ék obéyi
sa i di-a kay viv. 26 Papa-a ni pouvwa pou bay
moun lavi. Menm mannyé-a, i ja bay Gason’y
pouvwa pou bay moun lavi tou. 27 Ek i ja bay
Gason-an dwa pou jijé, paski sé li ki Gason LézOm-
lan, 28 Z0t pa bizwen sipwi paski 1é-a ka vini lé tout
moun ki mo kay tann vwa’y 29 ek yo kay soti an

,,,,,

twou yo. Sa ki ja fe bon kay wésisité ek yo kay ni

lavi étonneél, ék sa ki ja fé mové kay weésisité ek yo
kay jwenn kondannasyon.

Sa Ki Ka Palé Konseéné Jézi Kwi
30 “Mwen pa sa fe anyen pa kO mwen menm.
Mwen ka jijé moun menm kon Bondyé di mwen.
Kon sa jijman-an mwen ka bay-la dwet paski

mwen pa ka fé sa mwen vlé, mé mwen ka fe sa
moun-an ki voyé mwen-an vlé mwen fe.

31 “§i sé mwen menm ki ka di ki moun mwen
yé ek si mwen ka palé konsené ko mwen menm,
z0t pa kay kwe sa mwen ka di-a. 32 Mé la ni an 1ot
moun ki ka palé konsené mwen, ek mwen sav sa i
ka di konséné mwen-an sé lavéwité.

33 “Sété koté Jan Batis zot té voyé sé konmisy-
onné zot-la, €k Jan Batis té ka palé lavéwité-a
konseéné mwen. 34 Sé pa bizwen mwen bizwen
moun di ki moun mwen yé, mé mwen ka fé zot
chonjé sé bagay sala Jan Batis té di-a pou zot sa
sové. 35Jan Batis sété menm kon an lanp ki ka
limen. Zot té kontan tann li pou an ti tak tan, paski
pawol 1i té menm kon an klété.

36 “Mé sé bagay-la mwen ka fe-a ka moutwé ki
moun mwen yé adan an mannyeé ki pli enpotan
toujou pasé saJan Batis té ka di konsené mwen-an.
Twavay mwen sé pou fé sa Papa mwen ban mwen
fée-a. Sa mwen ka fé-a ka palé konséné mwen épi i
ka moutwé sé Bondyé ki voyé mwen. 37 Ek Papa-
a ki voyé mwen-an ka palé lavéwité-a konséné
mwen. Ou pajanmen we fidji'y ni tann vwa’y, 38 ek
z0t pa tjenbé pawol li an tjé zot, paski zot pa kwe
moun-an i voyé-a. 39 Zot ka étidyé 1évanyjil-la, paski
zOt kwe zot kay jwenn lavi étonnél andidan’y. Ek
menm lévanjil sala ka palé konsené mwen! 40 Mé
zOt pa menm Vlé vini jwenn mwen pou zot sa viv
pou vwe,

41 “Mwen pa ka chaché pou moun 1évé non
mwen. 42 Mé mwen konnet ki kalité moun zot yé,
ek mwen sav z0t pa ni pyes lanmityé pou Bondyé

an tje zot. 43 Sé Papa mwen ki voyé mwen pou
wépwézanté’y, mé z0ot pa wisivwe mwen. Mé si an
1ot té kay vini pa k0’y menm, san pyésonn voye'y,
zOt té kay wisivwe’y! 44 Tje zot ka kontan le zot
ka lévé non yonn a 10t, mé zot pa ka fé anyen pou
Bondyé 1évé non zot. Sé li yonn ki Bondyé. Kon sa
ki mannye zot ka fé kweé mwen?

45 «“Z0ot pa bizwen kwe sé mwen ki kay akizé zot
douvan Papa mwen. Menm Moziz-la zot ja apiyé
anle’y-la, sé li menm ki kay akizé zot. 46 Si zot té
kweé sa Moziz té di-a pou vweé, zot té kay kwe mwen
tou, paski Moziz ékwi konséné mwen. 47 Mé si zot
pa kwe sé bagay-la Moziz ékwi konsené mwen-an,
ki mannye zot kay fe kwe sé bagay-la mwen ka di-
a?”’

6

Jézi Bay Senk Mil Moun Manjé
(Mafyou 14:13-21; Mak 6:30-44; Louk 9:10-17)

1T Apwé sa, Jézi twavesé lanmeé Galili-a, lanmeé-a
yo ka kwiyé Taybiriyos-la. 2 An gwan latilyé moun
té ka swiv li, paski yo té ja wé tout sé miwak-la i
té ka fe-ale i té ka djéwi sé moun malad-la. 3Jézi
mouté an ti mon ek i asid la épi sé disip li-a. 4 Tan-
an sé Jwif-la ka sélébwé Fét Délivwans-lan té tou
pweé. 5]ézi gadé oliwon’y ek i weé an gwan latilyé
moun té ka vini koté i té yé-a. Kon saimandé Filip,
“Koté nou kay achté asé pen pou nou bay tout sé
moun sala manjé?” 61disa pou’y té we sa Filip té
kay di, paskiimenm té ja sav ki saité kay fe.

7 Filip wéponn, i di'y, “Pou tout moun ki isi-a
jwenn an ti tjo pen pou yo manjé, i kay pwan lajan
ywit mwa twavay an nonm pou sa achté asé pen.”

8 An 10t disip yo té ka kwiyé Androu, ki té fwe
Simon Pita, di Jézi, ¥ “La ni an tibway ki ni senk ti
pen épi dé pwéson. Mé sa pa kay ni asé pou plen
bouden tout sé moun sala.”

107ézi di yo, “Fé sé moun-an asid.” La té ni an pil
zeb an plas sala, kon sa tout sé moun-an asid anle
zéb-la. La té ni bo senk mil (5,000) nonm. 11 ]ézi
pwan pen-an, €k i wimeésyé Bondyé, ek i sépawé
pen-an bay tout moun Ki té la, ek i sépawé pweéson-
an menm mannye-a. Yo tout té jwenn asé pou
bouden yo té plen. 12Lé bouden tout moun té plen,
1disé disip li-a, “Anmasé sé moso pen-an ki westé-
a, pa kité’y gaspiyé.” 13 Kon sa yo anmasé tout sé
moso pen-an ki té westé-a apwé sé moun-an té fin
manjé, ek yo plen douz panyen ek sé moso-a.

14 e sé moun-an we miwak sala Jézi fe-a alo,
yo di, “Wi, sa sé Pwofeét-la Moziz té di ki kay vini
an laté-a!” 15 Jézi sav yo té kay vini ek yo té kay
tjenbé’y pou té sa fosé€’y vini wa yo, kon sa i pati
anko an sé mon-an pa ko’y yonn.

Jézi Maché Asou Dlo-a

(Mafyou 14:22-33; Mak 6:45-52)

16 Avan soley kouché, sé disip li-a désann
bo lanme-a. 17 Yo antwé adan an kannot ek
yo twavésé lanme-a ka alé an diwéksyon vil
Kapénéyom. Oswe vini pwan, ek Jézi p'okd té
vini jwenn yo. 18 Paditan yo anle lanme-a, an gwo

van koumanse vanté ek i fé lanme-a vini move.
19 Sé disip-la té ja najé saviyon pou bo twa ében

kat lyé, kon sa, 1é yo we Jézi ka maché asou dlo-a
ka vini bo kannot-la, pa dé pe yo té pe! 20]Jézi di
yo, “Pa pe, sé mwen ki la!” 21 Yo té vlé'y antwé
andidan kannot-la, mé menm lé-a kannot-la wivé
até an plas-la koté yo té ka alé-a.

Sé Moun-an Chaché Jézi

22 An li denmen, tout sé moun-an ki té ja westé
1ot bo lanme-a 1&é kannot-la té pati-a té vin chonjé
la té ni an sél kannot la. Yo sav Jézi pa té antwé an
kannot-la ek sé disip li-a, mé sé disip-la té alé pa ko
yo. 23 Léz0t kannot, ki té soti an vil Taybiriyos, vin
kosté an menm plas-la koté sé moun-an té manjé
pen-an apwé Senye-a té wimesyé Bondyé-a. 24 Le
sé moun-an we ni Jézi ni sé disip li-a pa té la, yo
antwé an sé kannot-la ek yo pati alé Kapénéyom ay
gadé pou li.

Pen Lavi-a

25 Le sé moun-an vin jwenn Jézi 1ot bo lanme-a,
yo di'y, “Titja, ki lé ou fé wivé isi-a?”

26 Jézi di yo, “Mwen ka di zot lavéwité-a, zot ka
chaché mwen paski zot manjé pen-an ek bouden
zOt té plen, mé sé pa paski zot konpwann sé
miwak-la mwen ka fé-a. 27 Sé pa pou zot twavay
pou manjé-a ki ka gaté-a, mé twavay pito pou
manjé-a ki ka fé moun viv pou tout tan-an. Sé
menm manjé sala mwen Gason LézOm-lan kay bay
z0t, paski sé pouwézon sala Bondyé Papa-a té voyé
mwen.”

28 Kon sa yomandé€’y, “Ki sa pounou fé sinou vlé
fé sé bagay-la Bondyé vlé-a?”

29 Jézi di yo, “Sa Bondyé vlé zot fe sé kwe an
moun-anivoyé-a.”

30Yo di'y, “Ki miwak ou kay fe pounouwe ek pou
nou sa kwe'w? Ki sa ou kay fe? 31 Gwan gwanpapa
lontan nou manjé manna™ an gwan savann sek-la,
menm Kkon lévanjil-la di. Idi, I ba yo pen-an ki té
soti an syel-la pou yo manjé.” ”

327ézi di, “Mwen ka di zot lavéwité-a, sa Moziz
té bay zot-la sé pa té pen-an ki soti an syel-la. Sé
atjwelman Papa mwen bay zot bon pen-an ki soti
an syél-la. 33 Paski pen-an Bondyé ka bay-la, sé li
ki moun-an ki désann soti an syel-la, ek sé li ki ka
bay 1ézom lavi étonnél.”

34Yo di’y, “Misyé, ban nou pen sala toulé jou.”

357ézi di, “Sé mwen ki pen lavi. Moun-an ki vini
jwenn mwen-an pa kay janmen fen, ek moun-an
ki kweé an mwen-an pa kay janmen swef, 36 Mé
mwen ja di zot, zOt ja wé mwen mé zot pa ka kwe
toujou. 37 Tout moun Papa-a ja ban mwen kay vin
jwenn mwen, ek mwen pa kay janmen kouwi déye
pyesonn ki vin jwenn mwen. 38 Paski mwen désann
soti an syel, pa pou mwen fé sa mwen vlé, mé pou
mwen fe sa Bondyé ki voyé mwen-an vlé mwen
fé. 39 Moun-an ki voyé mwen-an pa kay vlé mwen
ped pyés an sé moun-an i ja ban mwen-an, mé
pou mwen sa Wésisité yo asou dényé jou-a. 40 Papa
mwen v1é tout moun ki we Gason-an ek kwe an li
pou ni lavi étonnél. Ek mwen kay wésisité yo asou
dényé jou-a.”

41 S¢é Jwif-la koumansé bougonnen kont Jézi bay
yonn a lot, paskiité di sé li ki pen-an ki désann soti

6:31 Manna sété yon manjé Bondyé té voyé soti an syel bay sé
Manmay Izwayeél-la 1é yo té an gwan savann sek-la. Pitet sété an ti
gwenn blan kon ti mi.

an syel-la.

42Yo di, “Nonm sala sé pa gason Jozef, on? Nou
konnét ni manman’y ni papa’y. Kon sa ki mannye
ika fé diidésann soti an syel?”

43 Jézi wéponn, i di, “Las bougonnen anpami ko
z0t. 44 Pyesonn pa sa vini jwenn mwen si Papa-a ki
voyé mwen-an pa mennen’y ban mwen, ek mwen
kay wésisité’y asou denyé jou-a. 45 Mi sa yonn an
sé pwofet-la ékwi,idi, ‘Sé Bondyé ki kay enstwi tout
moun.” Népot moun ki tann Papa-a ék ki aksepté sa
i di-a kay vini jwenn mwen. 46 Sa pa vlé di pyesonn
ja we Papa-a. Sél moun ki ja we Papa-a sé moun-
an ki désann soti koté Bondyé yé-a. 47 Mwen ka
di zot lavéwité-a, moun-an ki kwé an mwen-an ni
lavi étonnel. 48 Sé€ mwen ki pen lavi-a. 49 Gwan
gwanpapa lontan zot té ka manjé manna an gwan
savann sek-la, mé magwé sa, yo vini vye ék yo mo.
50 Mé népot moun ki manjé kalité pen-an ki désann
soti an syel-la pa kay janmen mo. 51 Sé mwen ki
pen lavi-a, ki désann soti an syel-la. Si pyésonn
manjé pen sala, i kay viv pou tout tan. Pen sala
mwen kay ba li manjé-a sé laché mwen. Mwen
ka bay laché mwen pou sé jan laté-a sa jwenn lavi
étonnel.”

52 Sa Jézi di-a 1évé an gwan chikann anpami sé
Jwif-la. Yo di, “Ki mannye nonm sala sa fe ban nou
laché’y pou nou manjé?”

53]ézi di yo, “Mwen ka di zot lavéwité-a, si zot pa
manjé lache Gason LézOm-lan ek bwe san’y, zot pa
kay nilavi andidan ko zot. >4 Népot moun ki manjé
lache mwen ek bwe san mwen ni lavi étonnel, ek
mwen kay wésisité’y asou dényé jou-a. 55 Paski
laché mwen sé bon manjé-a, ek san mwen sé bon

bwe-a. 56 Népot moun ki manjé laché mwen ék
bwe san mwen ka manché ék mwen, ek mwen ka
manché épi’y. 57 Papa-a ki ni lavi-a voyé mwen,
ek paski i ni lavi, mwen menm ni lavi tou. Menm
mannye-a, népot moun ki manjé mwen, mwen kay
balilavi. 8 Mi pen-an ki désann soti an syél-la. I pa
menm kon pen-an gwan gwanpapa lontan zot té
manjé-a mé ki pa té anpéché yo mo-a. Moun-an ki
manjeé pen sala kay viv pou tout tan.”

59]ézi di sé bagay sala le i té ka enstwi an légliz
sé Jwif-la an Kapénéyom.

Pawol Ki Ka Bay Lavi Etonnél

60Lé an pil an sé moun-an ki té ka swiv li-a tann
sa, yo di, “Sé pawol sala two wed. Kiles ki kay sa
aksepté sa?”

61 Pyesonn pa té di Jézi anyen, mé i té sav yo té
ka bougonnen kont sa i di-a. Kon sa i diyo, “Es sa
mwen di-a ka ofwansé zot? 62 Bon, ki sa zot kay di
si zot we Gason LézOm-lan déviwé an plas-la koté
i soti-a? 63 Sé Lespwi Bondyé ki ka bay moun lavi.
Nonm pa sa fé sa. Sé pawol-la mwen ja palé bay
zOt-1a ki ka fé zot wisivwe Léspwi Bondyé, Lespwi-
a ki ka bay zot lavi-a. 64 Mé adan zot pa menm
vlé kwe.” Jézi té sav dépi an koumansman-an ki
konpanni ki pa té ka kwe épi ki moun ki té kay
twayi'y. 65 Ek i di, “Sé pou wézon sala mwen di zot
pyésonn pa sa vini jwenn mwen si sé pa Bondyé
Papa-a ki ba li kouway-la pou’y fe sa.”

66 Pou lapéti sa i di-a, an pil an sé moun-an ki té
ka swiv li-a tounen do yo asou’y ék yo pa swiv li
anko.

67 Kon sa i di douz disip li-a, “Z0t menm pa vlé
kité mwen tou?”

68 Simon Pita wéponn, i di, “Senye¢, kilés nou kay
alé jwenn? Sé ou ki ni pawol-la ki ka bay moun lavi
étonnel-la. 69 Apwézan nou kwe, ék nou sav sé ou ki
moun-an Bondyé voyé-a, moun-an ki ka viv ba li
yonn-an.”

70 Jézi wéponn, i di, “Sé pa mwen ki chwazi zot
toulé douz, on? Mé yonn an z0t sé an djab.” 711
té ka palé konsené Jida, gason Simon Iskariyot-la.
Paski magwé Jida sété yonn anpami sé douz disip-
la, sé 1i ki té kay twayl'y.

7
Sé Fwé Jézi-a Pa Kwé An Li

1 Apwé sa, Jézi té ka alé toupatou an Galili, mé i
pa té vlé alé an Joudiya, paski sé chef Jwif-la té ka
chaché mannye pou té tjwé’y. 2 Sé pa té dje lontan
Fét Ti Kay-la.™ 3 Sé fwe Jézi-a di Jézi, “Ki sa ou ka fé
isi-a? Alé Joudiya pou sé moun-an ki ka swiv ou-a
we sé miwak-la ou ka fé-a. 4Pyésonn pa ka séwé sa i
ka fe siivlé moun konnetli. Ou ka fe sé bagay sala,
kon sa fé yo pou tout moun we ék pou yo konnet
ou!” 5 (Pa menm sé fwe’y-la ki té kwe an li.)

6Jézi di yo, “Tan mwen p’0ko wivé. Népot 1e bon
pou zot. 7 Sé jan late-a pa hayi zot, mé yo hayi
mwen, paski mwen ka di yo sé bagay-la yo ka fée-a
sé movezté, 8 Zot sa alé an fét-la. Mwen menm pa

* 7.2 FerTi Kay-la. Toulé lanné sé Jwif-la té ka wimeésyé Bondyé
pou wékot yo. Yo té ka fe ti kay ek yo té ka westé adan yo pou yon
simenn pou chonjé tan-an gwan gwanpapa lontan yo té ka westé
an tant paditan yo té ka wésté an gwan savann sek-la.

ka alé an fet sala, paski lé mwen p’0ko wivé.” 91di
yo sa, ek i westé Galili.

Jézi Alé An Fet Ti Kay-la

10 Apwé sé fwe’y-la vin alé an fet-la, Jézi vin alé
tou, méipa té kité pyesonn konnetli, ialé an sigwé.
11 Sé chef Jwif-la té ka gadé pou li an fet-la. Yo di,
“Koté nonm sala?”

12 Tout moun té ka palé an zowey konseéné Jézi.
Adan moun di, “I sé an bon nonm.”

Lézot di, “An, an!”

An 10t konpanni di, “Kwennen i ka kwennen sé
moun-an.” 13 Mé pyeésonn pa té ka palé pou moun
tann, paski yo té pe sé chef Jwif-la.

14 Le i té westé bo kat jou pou fet-la fini, Jézi
antwé an Kay Bondyé-a ek i koumansé enstwi.
15 Sé chef Jwif-la té sipwi an chay, yo di, “Ki man-
nye nonm sala fé konnét otan ale i pa janmen alé
an lékol nou?”

16]ézi wéponn,idi, “Sé bagay-la mwen ka enstwi-
a sé pa pawol mwen menm, mé sé Bondyé ki ban
mwen sé pawol sala pou mwen di paski sé li ki
voyé mwen. 17 Népot moun ki dakd pou obéyi
Bondyé kay sav si s¢ mwen menm ki ka palé
konséné ko mwen ében si sé Bondyé ki ban mwen
sé pawol sala pou mwen di. 18 An moun ki ka palé
konséné ko’y ka chaché mannye pou’y 1évé non’y
menm. Mé moun-an ki vlé 1évé non Bondyé ki
voyé’y-la, moun sala ka palé lavéwité-a, ek 1a pa ni
pyés wiz an li. 19 Kiles ki té bay zot lwa-a? Sé pa té
Moziz, on? Mé la pa ni pyes an zot ki ka obéyi lwa
sala. Pouki zot ka chaché pou tjwé mwen?”

20 Sé moun-an di, “I sanm ou ni an vyé lespwi
andidan'w! Ki moun ki vlé tjwé'w?”

21 Jézi wéponn, i di, “Mwen fé yon sel miwak
ek zot té sipwi. 22 Zot ni labitid sikonsayz gason
z0Ot asou jou sabaf-la menm kon Moziz té di zot
(magwé sé pa té menm Moziz ki té di zot fé sa, sété
gwan gwanpapa lontan zot ki té koumansé fe’y).
23 Si zot ka sikonsayz an ti gason asou jou sabaf-
la pou zot pa kasé lwa Moziz-la, pouki zot faché
ek mwen paski mwen djéwi an nonm konplétman
asou jou sabaf-la? 24 Las jijé asou mannye zot ka
we bagay, mé jijé adan an mannye ki dwet.”

Es Jézi Sé Mésaya-a?

25 Sé jan Jérouzalem-lan di, “Sé pa nonm sala sé
chefJwif-la ka chaché pou tjwé-a? 26 Mi, ila ka palé
douvan tout moun, €k yo pa ka menm di anyen
kont li! I sanm yo sav pou vwe sé li ki Mésaya-a.
27Mé 1é Mesaya-a kay vini, pyésonn pa kay sav koté
isoti, ek nou tout sav koté nonm sala soti.”

28 Paditan Jézi té ka enstwi an Kay Bondyé-a, i
palé 0, i di “Ou kwe zot konnet mwen €k zot sav
koté mwen soti pou vwé? Sé pa mwen Ki vini pa
ko mwen menm, mé zot sa apiyé asou moun-an
ki voyé mwen-an pou vwé. Zot pa konnet li 29 mé
mwen konnét li, paski sé li ki voyé mwen ék mwen
soti koté i yé-a.”

30 Sé 1é sala yo té pli anvi awété’y, mé pyesonn
pa mété lanmen anle’y, paski tan’y p’oko té wivé.
31 Mé an pil sé moun-an kweé an li ék yo di, “Ou
kwe le Meésaya-a vini i kay fé pli miwak pasé nonm
sala?”

Yo Voyé Awété Jézi

32 S¢ Fawizyen-an vin konneét sa sé moun-an té
ka di an zowey konsené Jézi-a, kon sa yo ek sé chef
pwet-la voyé déotwa gad pou awété Jézi.

33 Jézi di, “Mwen kay westé épi zot pou ti tak
pli lontan anko, ek apwé sa mwen kay alé jwenn
moun-an ki voyé mwen-an. 34 Zot kay chaché
mwen, mé zot pa kay jwenn mwen, paski zot pa
sa alé koté mwen kay yé-a.”

35 Sé chef Jwif-la palé anpami ko yo menm, yo
di, “Koté nonm sala kay alé pou nou pa jwenn li?
Ou kweé i kay alé westé anpami sé moun nou-an ki
simen an sé 1ézot péyi-a, €k enstwi sé moun-an ki
pa Jwif-la? 36 Ki mannye i ka di nou kay chaché’y
ek nou pa kay jwenn li paski nou pa sa alé koté i
kay yé-a? Ki saikadila-a?”

Dlo-a Ki Ka Bay Lavi-a

37 Asou denyé jou fet-la, jou-a ki té pli enpotan-
an, Jézi doubout ek i palé 0, i di, “Kité népot moun
ki swef vini jwenn mwen €k bwe. 38 Kon 1évanjil-
la di, ‘Népot moun ki kwe an mwen, an sous dlo
ki ka bay lavi kay soti andidan’y.” » 39 Lé Jézi di
sa, 1té ka palé konsené Leéspwi Bondyé sé moun-an
ki kwe an li-a té kay wisivwe. An tan sala Lespwi
Bondyé p’oko té vini asou pyésonn, paski Jézi p’oko
té mouté an syel.

Sé Moun-an Pa Té Sav Kiles Jézi Té Yé
40 Adan sé moun-an ki té la-a tann sa €k yo di,
“Nonm sala sé Pwofet-la pou vwé!”
41T nilot ki di, “Sé li ki Mésaya-a!”
Mé an 1ot konpanni di, “Mésaya-a pa kay soti
Galili! 42 Lévanjil-la di Mésaya-a kay désandan Wa

David ek sé an Befléyenm i kay fét, an vil-la koté
David té soti-a.”

43 Kon sa la té ni divizyon anpami yo pou lapéti
Jézi. 44 Déotwa té vlé awété’y, mé yo pyés pa mété
lanmen anlé’y.

Sé Chéf Jwif-la Pa Té Kweé An Jézi

45 Le sé gad-la déviwé, sé chef pwet-la ek sé
Fawizyen-an mandé yo, “Ki mannyé zot pa men-
nen’y ban nou?”

46 Sé gad-la di, “Pyes nonm pa janmen palé kon
nonm sala!”

47Sé Fawizyen-an di, “Ou v1é di mwen zot kité’y
kwennen zot tou? 48 Es zOt ja janmen we pyés an sé
chef Jwif-la ében pyés an nou sé Fawizyen-an kwe
an nonm sala? 49 Sé moun kouyon sala pa konnet
lwa Moziz-la, kon sa yo anba pinisyon Bondyé!”

50 Yonn an sé Fawizyen-an ki té la-a sété
Nikodimos, nonm-lan ki té ja alé koté Jézi an tan
ki pasé-a. I di sé 1éz0t-la, 51 “Lwa nou pa ka kité
nou kondanné an moun si nou pa tann li ek gadé
ki mové bagayijafe.”

52-53Yo di'y, “E, é,i sanm ou soti Galili tou. Etidyé
1évanjil-la épi ou kay we pou ko’'w pyes pwofet pa ka
janmen soti Galili.”

8

Yo Bouché On Madanm Ka Fe Adilté
[ 1 Tout moun alé lakay yo, mé Jézi menm mouté
Mon Oliv. 2 An li denmen byen bonne, i déviwé an
Kay Bondyé-a. Tout sé moun-an asanblé oliwon’y,
ek i asid ek i koumansé enstwi yo. 3-4 Sé titja lwa
se Jwif-la ék sé Fawizyen-an mennen an madanm

bali, yo té tjenbé’y ka fé adilte. Yo mété’y doubout
douvan tout moun ék yo di Jézi, “Titja, nou byen
bouché madanm sala ka fé adilte. > An lwa nou,
Moziz té konmandé nou pou bay kalité madanm
kon sa woch jis tan nou tjwé’y, mé ki sa ou menm
ka di?” 6Yo di'y sa pouyo té we siyo té kay fe Jézi di
an vyé pawol kont lwa-a pou yo té sa akizé’y. Mé
i bésé ek i ékwi ateé-a ek dwet li. 7 Kon yo doubout
la ka mandé’y kwesyon, i 1évé ek i di yo, “Népot an
zot ki pa janmen fé péché sa voyé pwemyé woch-
la.” 8 Ek i viwé bésé épi i kontiné ka ékwi até-a. 9Lé
yo tann Jézi di sa, yo tout kité ek yo alé yonn pa
yonn, sé pli gwan-an ki alé avan. Jézi té westé la
pa ko’y, €k madanm-lan té doubout douvan’y. 101
lévé doubout ek i di madanm-lan, “Koté sé moun-
an ki té ka akizé’'w-la? Yo pyeés pa westé la pou
kondanné'w?”

11 Madanm-lan di, “Yo pyés pa wésté, misyé.”

Kon sa Jézi di'y, “Mwen menm pa ka kon-
danné’w nonplis. Alé, mé pa fe péché anko.”]

Jézi Ki Klété Lateé-a

12 Jézi palé bay sé Fawizyen-an anko, i di, “Sé
mwen ki klété-a ki ka kléwé tout moun an late-a.
Népot moun ki swiv mwen kay ni kleté-a ki ka bay
lavi-a ekipa kay janmen maché an nweése.”

13 Sé Fawizyen-an di’y, “Bon, mi atjwelman ou
ka palé konséné ko'w menm. Sa ou ka di-a pa vo
anyen.”

147ézi di, “Menm si mwen ka palé konséné ko
mwen menm, sa mwen ka di-a sé lavéwité, paski

mwen sav koté mwen soti ek koté mwen ka alé.
Z0t pa sav koté mwen soti ni koté mwen ka alé.

15 Zot ka jijé mannye jan laté-a ka jijé, mé mwen

menm pa ka jijé pyésonn. 16 Mé si mwen ni pou jijé,
jijman mwen kay dwet paski sé pa mwen yonn
ki ka bay jijman. Papa-a ki voyé mwen-an la épi
mwen. 17 Lwa zot-la di si dé témwen palé ek pawol
yo ka tel, sa yo di-a sé lavéwité. 18 Mwen menm
ka palé konsené ko mwen, ek Papa mwen ki voyé
mwen ka palé konsené mwen tou.”

19Yo di'y, “Koté papa'w?”

Jézidi, “Zot pa konnet nimwen ni Papa mwen. Si
zOt té konnét mwen, zot té kay konnét Papa mwen
tow.”

20 Jézi di yo tout sé bagay sala paditan i té ka
enstwi yo an Kay Bondyé-a, koté ki té ni sé bwet-
la yo ka anmasé latjet-la. Pyésonn pa awété’y paski
1€’y p’0ko té wivé.

Zot Pa Sa Alé Koté Mwen Ka Alé-a

21 7ézi di yo anko, “Mwen kay alé ek zot kay
chaché mwen, mé zot kay mo an péché zot. Zot pa
sa alé koté mwen ka alé-a.”

22Kon sa sé chef Jwif-la di, “I di kon sa nou pa sa
alé koté i ka alé-a. Ou kwe sé tjwé i kay tjwé ko'y?”

23 Jézi wéponn, i di, “Z0t sé jan late-a, mé mwen
menm sOti an syel. Zot soti an late sala, mé mwen
menm pa sotianlaté sala. 24Sé pou sa mwen di zot,
zot kay mo an péché zot. Wi, zot kay mo an péché
zOt sizot pakwe sé mwen ki moun-an mwen yé-a.”

25Yo di’y, “Ki moun ou yé?”

Jézi di yo, “Mwen di zot dépi an koumansman-
an.™ 26 Mwen ni an pil pou mwen di konséné zot,
an pil bagay pou mwen kondanné zot pou. Mé

8:25 Mwen di zot dépi an koumansman-an. Eben pitét sa ka di,
“Mwen pa bizwen ouve bouch mwen ék di zot anko.”

moun-an ki voyé mwen-an, seé lavéwité tousel i ka
palé, ek mwen ka di séjanlaté-atout samwen tann
idi.”

27 Sé moun-an pa té konpwann sété konséné
Papa’y i té ka palé-a. 28 Kon sa i di yo, “Le zot kay
lévé Gason Lézom-lan asou an kwa, sé 1é sala zot
kay sav sé mwen ki moun-an mwen ye-a, €k zot
kay sav mwen pa ka fé anyen pa ko mwen menm.
Mwen ka di sa Papa mwen vlé mwen di tousel
29 Moun-an ki voyé mwen-an la épi mwen, ek i pa
janmen kité mwen paski mwen toujou ka feé sa ki
kaple’y.”

30 An pil an sé moun-an ki té tann Jézi di sé bagay
sala té kwe an li.

Moun Ki Lib Ek Moun Ki Eslav

31 Kon sa Jézi di sé Jwif-la ki kwe an li-a, “Si
ou kontiné fe sa mwen di-a, sé 1é sala ou sé disip
mwen pou vwé. 32 Ou kay konnét lavéwité-a, ek
lavéwité sala kay fe’'w lib.”

33Yo di, “Nou sé désandan Abrahanm, ék nou pa
janmen eslav anba pyesonn. Ki sa ou vlé di le ou di
nou kay vini lib?”

34 Jézi di yo, “Mwen ka di zot lavéwité-a, tout
moun ki ka péché eslav anba péché. 35 Pyeésonn ki
sé an éslav pa ka westé ek an met pou tout tan, mé
gason met kay-la ka westé la pou tout tan. 36 Si
Gason-an fé’'w lib, sé 1é sala ou kay lib pou vwé.
37 Mwen sav zot sé désandan Abrahanm, mé zot
ka chaché pou tjwé mwen toujou, paski zot pa vlé
obéyi sa mwen ka di-a. 38 Mwen ka palé asou sa
Papa mwen ja moutwé mwen, mé zot menm ka fé
sa papa zot di zot fe.”

39Yo di'y, “Abrahanm ki papa nou.”

Jézi di yo, “Si zot sété ich Abrahanm vwé, zot té
kay fé menm sé bagay-la i fé-a. 40 Sél sa mwen ja
fe sété di zot lavéwité-a ki soti an bouch Bondyé-a,
mé zot ka chaché mannyé pou tjwé mwen pou sa.
Abrahanm pa té fé anyen kon sa. 41Zot ka fé sa
papa zot fe.”

Yo di, “Nou sé pa bata. Sél Papa nou ni sé
Bondyé.”

427ézi di yo, “Si Bondyé sété Papa z0t pou vwé,
zOt té kay enmen mwen paski sé koté Bondyé
mwen soOti pou vini isi-a. Mé mwen pa vini pa
ko mwen, sé li ki voyé mwen. 43 Pouki zot pa ka
konpwann sé bagay-la mwen ka di-a? Sé paski
zot wifizé pou kouté pawol mwen. 44 Zot sé ich
papa zot Denmou, épi zot vlé fe sa i vlé zot fe. Dépi
an koumansman late-a i té ka tjwé moun épi i pa
té janmen enmen lavéwité-a, paski la pa ni pyes
lavéwité an li. Lé i ka manti, sé sa ki an tjé’y i
ka fe, paski i sé on mante ek sé li ki papa tout
mante. 45 Mé mwen menm ka di lavéwité-a, ék sé
pou wézon sala zot pa ka kweé mwen. 46 Kilés an zot
ki sa di mwen ni péché? Si mwen ka di lavéwité-a,
pouki zot pa ka kwe mwen? 47 Moun-an ki soti koté
Bondyé-a ka kouté pawol Bondyé, mé zot menm
pa soti koté Bondyé, ek sé pou sa zot pa ka kouté.”

Jézi Ek Abrahanm
48 $é Jwif-la mandé Jézi, “Es nou pa té byen fet
di ou sé jan Sanmariya ek ou ni an vyeé lespwi
andidan'w?”
497ézi di, “Mwen pa ni pyes vyé lespwi. Mwen ka
lévé non Papa mwen, mé zot menm pa ka lévé non

mwen. 30 Mwen pa ka chaché pou moun lévé non
mwen, mé la ni yon moun ki ka chaché pou moun
1évé non mwen ek sé li ki kayjijé. 51 Mwen ka di zot
lavéwité-a, népot moun ki obéyi sa mwen ka di-a pa
kay janmen mo.”

52 “Bon, apwézan nou asiwé ou ni an vyé lespwi!
Abrahanm mo, sé pwofét-la mo, mé mi ou ka di, si
an moun obéyi sa ou ka di-a, i pa kay janmen mo.
53Si Abrahanm ki gwan gwanpapa lontan noumao,
ki sa ou vlé di, ou pli enpotan pasé Abrahanm? Sé
pwofeét-lamo tou. Ki moun ou kwe ou yé?”

>4 Jézi wéponn, i di, “Si mwen té ni pou lévé
non mwen menm, sa pa té kay vo mwen anyen.
Mé moun-an ki ka 1évé non mwen-an sé Papa
mwen menm, menm moun-an zot di ki Bondyé
zOt-la. 55 Z0t pajanmen konnet li, mé mwen menm
konnet li. Si mwen té di mwen pa konnét li, mwen
té kay on manté menm kon zot. Mé mwen konnet
li, ek mwen ka obéyi pawol li. 56 Abrahanm gwan
gwanpapa lontan zot té kontan an pil pou’y té we
tan-an mwen té kay vini-an. Iwe’y ek sa té fe tje’y
kontan an pil.”

57Sé Jwif-la di, “Ou pa menm senkant (50) lanné,
ek ou ja we Abrahanm?”

58 Jézi di yo, “Mwen ka di zot lavéwité-a, avan
Abrahanm té fet, mwen té jala.”

59Leé sala yo anmasé woch pou té tjwé’y, mé Jézi
séwe ko’y ek i kité Kay Bondyé-a.

9

Jézi Djéwi An Nonm Ki Fét Aveg

1 Paditan Jézi té ka pasé an koté, i we an nonm
ki té fet aveg. 2 Sé disip li-a mandé’y, “Titja, ki sa
ki fé nonm sala fét aveg, péché i menm ében péché
manman’y ek papa’y?”

3]ézi Weponn idiyo, “Sé pa péché ni manman’y
ni papa’y ni péché i menm ki fé'y fet aveg. I fet
aveg pou moun sa we pouvwa Bondyé twavay an
li. 4Paditan ilajouné, sé pou nou fé twavay moun-
an ki voyé mwen-an, paski oswe ka pwan le pyes
moun pa sa twavay. S5 Paditan mwen an laté-a,
mwen sé klété pou sé jan laté-a.”

6 Apwé Jézi di sa, i kwaché ate-a ek i fé labou ek
kwacha-a. I fwoté zyé nonm-lan ek labou-a ek i
di'y, 7 “Alé ek lavé fidji'w an twou dlo Silowanm-
lan.” (Non sala vlé di Voyé). Kon sa nonm-lan pati
ek ilavé fidji'y, ek i déviwé ka we Kkle.

8 Sé pwochen’y-lan ek sé moun-an ki té ja we'y
ka mandé lachawité-a di, “Sa pa nonm-lan ki té ka
asid ka mandé lachawité-a?”

9 Adan di, “Wi, sé li menm.”

Mé 1ézot di, “Non, sa pa li, mé pa dé sanm i ka
sanm li.”

Le nonm-lan ki té aveg-la tann sa, i di yo, “Sé
mwen menm ki la-a.”

10Yo di’y, “Ki mannye ou fé ka we atjwelman?”

1171 di yo, “Nonm-lan yo ka kwiyé Jézi-a fé tak
labou ek i fwoté’y anlé zyé mwen, €épi i di mwen
aylavé fidji mwen an twou dlo Silowanm-lan. Kon
samwen alé, ek menm kon mwen lavé fidji mwen,
mwen vin ka we kle.”

12Yo mandé’y, “Koté’y?”

I di, “Mwen pa sav.”

Sé Fawizyen-an Fouyé Déye Djéwizon Nonm-lan

13 Yo mennen nonm-lan ki té aveg-la bay sé
Fawizyen-an. 14Jou-a Jézi té fe labou-a ek i té djéwi
nonm aveg-la sété jou sabaf-la. 15 Sé Fawizyen-an
kweésyonnen nonm-lan tou, yo di'y, “Ki mannyé ou
fé vin ka we kle?”

[ di yo, “I mété tak labou anlé zyé mwen, mwen
lavé fidji mwen, épi apwézan mwen ka we.”

16 Adan sé Fawizyen-an di, “Nonm sala ki fé
bagay sala pa soti an Bondyé, paski i pa ka obéyi
lwa sabaf-la.”

Mé 1éz0t di, “Ki mannye an nonm ki sé an péché
sa fe kalité miwak kon sa?” Ekla té ni an gwan
chikann anpami yo.

17 Kon sa sé Fawizyen-an mandé nonm-lan
anko, “Ou di i fe'w we kle. Bon, ki sa ou ni pou di
konsené nonm sala?”

Nonm-lan di, “I sé an pwofét.”

18 Sé chef Jwif-la menm pa té vlé kwe i té aveg
avan, kon sa yo kwiyé manman’y ék papa’y. 19 Yo
di yo, “Sa sé gason z0t? Zot di i té fet aveg. Bon, ki
mannye ivin ka we atjwélman?”

20Manman’y ek papa’y wéponn, yo di, “Nou sav i
sé gason nou, ek nou sav i té fet aveg, 21 mé nou pa
sav kimannyeife ka we kle apwézan, ninou pa sav
ki moun ki fé’y we klé. Ou sa mandé’y, i asé gwan,
i sa wéponn pou ko'y!” 22 Manman'’y ek papa’y di
sa paski yo té pe sé chef Jwif-la. Sé chef Jwif-la té
ja dako ki népot moun ki di i kwe Jézi sé Mesaya-a,
yo ka mété’y déwo an légliz sé Jwif-la. 23 Sé pou sa
manman’y ek papa’y di, “I gwan asé, mandé’y!”

24Kon sa yo kwiyé nonm-lan ki té fet aveg-la pou
an dézyenm fwa ek yo di'y, “Ou ni pou’'w pwonmet

douvan Bondyé ou kay di lavéwité-al Nou sav
nonm sala ki djéwi'w-la sé an péche.”

25 Nonm-lan di, “Mwen pa sav si i sé an péche
ében siipa an pécheé. Yon sel bagay mwen konneét.
Mwen té aveg ek atjwelman mwen ka we kle.”

26Yo di’y, “Ki sa i fe'w pou'w we klé? Ki mannye
ife djéwizyéw?”

27Nonm-lan di, “Mwen ja di zot mé zot pa té ka
kouté. Pouki ou vlé mwen di'w anko? Ou vlé vini
disip li tou?”

28 Yo ensilté nonm-lan, yo di'y, “Sé ou ki disip
nonm sala, mé nou menm sé disip Moziz. 29 Nou
sav Bondyé palé bay Moziz mé nonm sala, nou pa
menm sav koté i soti!”

30 Nonm-lan di, “Mwen pa konpwann sa pyes!
Ou pa konnet koté i soti, mé i djéwi mwen, i fe
mwen we kle! 31 Nou sav Bondyé pa ka wéponn
lapwiye moun ki ka fe péché, mé i ka wéponn lap-
wiyé moun ki ka adowé’y ék ki ka obéyi’y. 32 Dépi
ankoumansman late-a pyesonn pajanmen tann an
moun djéwi an moun ki fét aveg. 33Sinonm sala pa
soti koté Bondyé, i pa sa janmen fé an bagay kon
sa.”

34 Yo wéponn li, yo di'y, “Ou fet ek ou 1évé an
péché, ék ou vlé enstwi nou?” Yo kouwi déye’y an
légliz-la.

Moun Ki Aveg An Léspwi Yo
35]ézi vin tann sa ki té fet-la. Kon sa le i jwenn
nonm-lan, idiy, “Es ou kwe an Gason LézOom-lan?”
36 Nonm-lan di'y, “Misyé, di mwen ki moun i yé
pou mwen sa kwe an li!”

377ézidi’y, “Ou ja we’y, ek sé li ki la ka palé épi'w-
la.”

38 Nonm-lan di, “Senye, mwen kwe!” Ek i
ajounou an pye Jézi ékiadowé’y.

39Jézi di, “Mwen vini an laté sala pou mennen
jijman. Mwen vini pou moun ki aveg weé klé ek
mwen vini pou fée moun ki ka we klé vini aveg.”

40 Adan sé Fawizyen-an ki té la-a tann 1e i di sa.
Yo di'y, “Pa di nou ou kwé nou menm aveg tou!”

41]Jézi di yo, “Si zOt té aveg, zot pa té kay koupab,
mé paski zot di zot ka we, zot koupab toujou.”

10

Pawabol Béwjé-a

17ézi di, “Mwen ka di zot lavéwité-a, nonm-lan
ki pa pasé an lapot-la pou antwé an pak mouton-
an, mé i janbé ek i antwé an 10t mannye, i sé an
volé ek i ka chaché mannyé pou vole sé mouton-
an. 2Nonm-lan ki antwé an lapot-la, sé 1i ki bewjé-
a. 3Nonm-lan ki ka véyé lapot pak mouton-an ka
ouve bali. Sé mouton-an ka tann vwa gadyenn-an
le i ka kwiyé non sé mouton’y-lan, €k i ka mennen
yo soti déwo. 4 Le i fini mennen yo déwo, i ka
pwan douvan, ek sé mouton-an ka swiv li, paski
yo konnet vwa’y. > Yo pa kay swiv an 10t moun.
Okontwe, yo kay kouwi 1é yo tann moun sala,
paski yo pa konnét vwa’y.”

6Jézi di yo pawabol sala, mé yo pa té konpwann
saitévlé diyo-a.

Jézi Sé Bon Gadyenn-an

7 Kon sa Jézi di yo anko, “Mwen ka di zot
lavéwité-a, sé mwen ki lapot pak mouton-an.



JAN 10:8 xl JAN 10:19

8 Tout sé 1éz0t-la ki vini avan mwen-an sé vole. Yo
sé moun ki ka chaché mannyé pouvolé sé mouton-

an. Mé sé mouton-an pa té ka kouté yo. 9 Sé mwen
ki lapot-la. Moun-an ki pasé an mwen pou antwe
an pak-la kay sové. I kay antwé, i kay soti, i kay
jwenn manjé pou’y manjé. 10 Pou sél wézon vole-
a ka vini sé pou tjwé, pou vole, ek pou détwi. Mé
mwen menm vini pou bay moun lavi — an lavi
alabondans.

11«Sé mwen ki bon bewjé-a, ki pawé pou mo pou
lapéti sé mouton-an. 12Nonm-lan yo anplowé pou
véyé sé mouton-an sé pa an bewjé ek sé pa li ki
meét sé mouton-an. Le i we an bet sovay ka vini,
i ka kité twipo mouton-an ek i ka kouwi pou chapé
ko’y. Kon sa bet sovay-la ka pwan adan sé mouton-
an €k sé 1éz0t-la ka simen toupatou. 13 Nonm-lan
yo anplowé pou gadé sé mouton-an kay kouwi
alé paski sé anplowé yo anplowé’y, kon sa i pa
mélé ek sé mouton-an. 14-15Sé mwen ki bon bewjé-
a. Papa-a konnet mwen ek mwen konnét Papa-a.
Sé menm mannyé-a mwen konnet mouton mwen
ek yo konnet mwen, ek mwen pawé pou mo pou
lapéti yo. 16 Mwen ni 16t mouton ki pa an pak sala.
Mwen ni pou mennen yo vini tou. Yo tout kay
kouté viwa mwen, ék la kay ni yon sel twipo ek yon
sel bewjé.

17 “Papa-a enmen mwen paski mwen pawé pou
mo pou mwen sa Wésisité anko. 18 Pyésonn pa kay
tjwé mwen si mwen pa vlé. Sé mwen menm ki ka
kité yo tjwé mwen. Mwen ni pouvwa pou kité yo
tjwé mwen, ek mwen ni pouvwa pou viwé wésisité
anko. Sé sa Papa mwen konmandé mwen pou fé.”

19 La té ni divizyon anko anpami sé Jwif-la pou

lapéti sa Jézi té di-a. 20 An pil adan yo té ka di, “I
ni an vyé lespwi andidan’y, i ka fou! Pouki pou'w
kouté nonm sala?”

21 Mé 1éz0t té ka di, “An nonm ki ni an vyé léspwi
andidan’y pa sa palé kon sa! Ki mannyé an vyé
lespwi kay sa fé moun ki aveg we kle?”

Sé Jwif-la Wifizé Kwé An Jézi

221 té an sézon fwédi-a, menm tan-an sé Jwif-
la té ka sélébwé Fet Dedikasyon Kay Bondyé-a an
Jérouzalem. 23 Jézi té la ka maché an balkon-an yo
ka kwiyé Balkon Solomonn-an ki an Kay Bondyé-a.
24 Sé Jwif-la asanblé tout oliwon’y ek yo di'y, “Ki
otan tan ou kay kité nou la san nou sav ki sa pou
nou kwe? Di nou akle si sé ou ki Mésaya-a.”

25 Jézi di, “Mwen ja di zot mé zot pa vlé kwe
mwen. Sé miwak-la Papa mwen ban mwen pou-
vwa pou fe-a ka palé konséné mwen, 26 mé zot pa
vlé kwe paski zot sé pa mouton mwen. 27 Mouton
mwen ka kouté mwen, mwen konnéet yo, ek yo ka
swiv mwen. 28 Mwen ka bay sé moun-an ki ka
swiv mwen-an lavi étonneél, €k yo pa kay janmen
ped. Pyesonn pa sa tiwé yo an lanmen mwen.
29 Sé moun-an Papa mwen ja ban mwen-an pli
enpotan™ pasé tout 16z0t, ek pyesonn pa sa tiwé yo
anlanmen Papa mwen. 30 Mwen ék Papa mwen sé
yonn.”

31Sé Jwif-la anmasé woch anko pou yo té tjwé’y.
32]ézidiyo, “Z0t jawe mwen fé an pil gwan twavay

10:29 Sé moun-an Papa mwen ja ban mwen-an pli enpotan... An
pil sé pli ansyen liv-la di, “Papa mwen ki ban mwen yo pli enpotan
pasé tout moun.”

anpami zot, gwan twavay Papa-a ban mwen pou-
vwa pou fe. Pou kilés adan yo zot vlé tjwé mwen?”

33Yo di’y, “Nou pa vlé tjwé'w pou pyes an sé bon
twavay-la ou fé-a, mé paski ou ka ensilté Bondyé.
Ou sé seélman an nonm, mé ou vlé fe ko'w pasé pou
Bondyé!”

347ézi di, “Mi sa ki ékwi an lwa zo0t-1a koté Bondyé
di, ‘Sé bondyé zot yé.’ 35 Nou sav sa lévanjil-la
di vwé pou tout tan. Bondyé menm kwiyé sé
moun-an bondyé, sé moun-an ki té wisivwe kon-
misyon’y-lan. 36 Sé mwen menm Papa-a chwazi
ek 1 voyé mwen an laté-a. Ki mannye zot ka fé
di mwen ensilté Bondyé paski mwen di mwen sé
Gason Bondyé? 37 Si mwen pa ka fe sé bagay-
la Papa mwen vlé mwen fé-a, ou pa oblijé kwe
mwen. 38 Mé simwen ka fe sé bagay-la Papa mwen
vlé mwen fé-a, zot sipozé kwe an twavay-la mwen
ka fe-a, menm si zot pa kwé mwen. Le sala zot kay
sav mwen €k Papa mwen sé yonn.”

39Yon 16t kou anko yo fé fos ko yo pou té tjenbé
Jézi, mé i chapé ko'y.

40 Jézi viwé twavesé Lawivye Jouden-an anko. I
alé an menm plas-la koté Jan Batis té batizé moun-
an, ek i westé la. 41 An pil moun vini koté i té yé-a.
Sé moun-an di bay yonn a lot, “Jan Batis pa té fé
pyées miwak, mé tout sa i té di konsené nonm sala

té vwé.” 42 Ek an pil sé moun-an kwe an Jézi.

11

Lazaros Mo _ _
11.a té ni an nonm yo té ka kwiyé Lazaros, ki té

ka westé Befanni, ki tonbé malad. Béfanni sété on

ti vil koté Mari ek sésé’y Mafa té ka westé. 2 Sété
menm Mari-a ki té vidé losyon-an anlé pyé Jézi ék
i té swiyé’y ek chivé’y-la.* Sété fwe’y Lazaros Ki té
tonbé malad. 3 Sé sésé-a voyé an konmisyon bay
Jézi, yo di’'y, “Senyé, bon jan’'w-lan malad.”

4Le Jézi tann sa, i di, “Maladi sala pa kay tjwé’y.
Sa fet pou moun sa we pouvwa Bondyé, ek pou yo
sa we pouvwa Gason Bondyé.”

5]ézité enmen Mafa, ek sésé’y ek Lazaros. 6 Mé le
1tann nouvel-la ki Lazaros té malad, i westé koté i
té yé-apou dé jou anko. 7 Apwé sa, i di sé disip li-a,
“Annou déviwé Joudiya.”

8 Sé disip-la di, “Titja, i pa ni djé lontan dépi sé
Jwif-la té vlé tjwé'w ek woch ek ou vlé viwé an
menm plas sala?”

9Jézi di, “On jou pa ni douz neditan-an, on? Népot
moun ki maché gwan lajouné pa kay tonbé, paski
i ka we kleté-a ki ka kléwé late-a. 10 Mé siimaché
oswe, 1 kay konyen pyé’y, paski i pa ka we pyeés
kleté.” 111L.e]ézifinidisa,idiyo anko, “Kanmawad
nou Lazaros ka domi, mé mwen kay alé ek mwen
kay 1évé’y.”

12 Sé disip la di, “Meét, si i ka domi, sa bon. I kay
vini byen.”

137ézi té vlé di yo sé mo Lazaros té mo, mé yo té
konpwann sé domi i té ka domi. 14 Kon sa Jézi di
yo akle, “Sé mo Lazaros mo, 15 mé pou lapéti zot,
mwen kontan mwen pa té la épi’y, pou zot sa kwe
an mwen. Annou koté i yé-a.”

* 1122 Jan wakonté sa an chapit 12.



JAN 11:16 xliv JAN 11:31

16 Tonmas (yo té ka kwiyé Jimo-a) di sé 1ézot
disip-la, “Annou alé ék Met-la, pou nou sa mo
ansanm €épi’y.”

Jézi Ki Ka Weésisité Moun

17 Le Jézi wivé la, i jwenn yo té ja téwé Lazaros
dépi kat jou ki pasé. 18 Befanni té bo dé lyé hod
Jérouzalem. 19 An pil sé jan Joudiya-a té ja vini pou
konsolé Mafa ek Mari pou lanmo fwe yo.

20 e Mafa tann di Jézi té ka vini, i pati alé jwenn
li, mé Mari westé asid an kay-la. 21 Mafa di Jézi,
“Senye, si ou té la, fwe mwen pa té kay mo. 22 Mé
mwen sav jis atjwelman Bondyé ka ba'w népot
bagay ou mandé’y pou.”

23]ézi di'y, “Fweé’'w kay viwé vivan anko.”

241 di, “Mwen sav i kay viwé vivan anko asou
dényé jou-a.”

257ézi di'y, “Sé mwen ki ka fé moun wésisité ek
sé mwen ki ka ba yo lavi. Népot moun ki kwe an
mwen kay viv, menm si i ja mo. 26 Moun-an ki ka
viv ék ki ka kwé an mwen-an pa kay janmen mo.
Ou kwe sa mwen di-a?”

27 Mafa di, “Wi Senye, mwen kwe sé ou ki
Mesaya-a, Gason Bondyeé ki té ni pou vini an late-
a'”

Jézi Pléwé

28 Le Mafa fin di sa, i déviwé ek i ay kwiyé sésé’y
Mari. I di'y an zoweéy, “Titja-a la, 'i. I ka mandé pou
ou.” 29Le Mari tann sa, i1évé vitman ay jwenn Jézi.
30Jézi p’0ko té wivé an vil-la, mé i té an menm plas-
la koté Mafa té jwenn li-an. 31 Lé sé Jwif-la ki té
an kay-la ka konsolé Mari-a we i 1évé vitman ek i

pati, yo swiv li. Yo kweé sété bo twou-a ité ka alé ay
pléwé.

32 Le Mari wivé koté Jézi té yé-a, kon i we'y, i
tonbé an pyé€’y ekidi, “Senye, si outé la, fwé mwen
pa té kay mo!”

33 Le Jézi we’'y ka pléwé ek mannye sé Jwif-la ki
té épi'y-la té ka pléwé, sa touché tje’y, ek sa distwé’y
an chay. 341di, “Koté zot téwé’y?”

Yo di, “Mét, vini we.”

35 Jézi pléwé. 36 Sé Jwif-la di, “Gadé mannye i
enmen’y, on!”

37Mé adan yo di, “Si i fé nonm-lan ki té aveg-la
we kle, oupa kweité kay sa anpéché Lazaros mo?”

Lazaros Weésisité

387ézi té distwé an tje’y anko. I alé bo twou-a, ki
sété on kav yo té fouyé an kaye-a ek yo té mété an
woch bouché djol li. 39]ézi di yo, “Débouché twou-
a!”

Mafa, ki té sésé nonm-lan ki mo-a, di, “Senye, i ni
kat jou dépi yo téwé’y. Pou atjwelman i ja ka santi!”

40 J¢zi di'y, “Es mwen pa té ja di'w ou kay we
pouvwa Bondyé si ou kwe?” 41 Sé moun-an tiwé
woch-la. Jézilévé zyé€’y an syel ek i di, “Papa, mwen
ka wimesyé'w paski ou ka tann mwen. 42 Mwen
sav ou toujou ka tann mwen, mé mwen ka di sa
pou lapéti sé moun sala ki isi-a, pou yo sa kwe sé
ou ki voyé mwen.” 43 Le i fini di sa, i kwiyé fo, ek i
di, “Lazaros, soti dewo!” 44 Lazaros soti. Lanmen’y
épi py€’y té voplé toujou ek had-la yo té voplé’y-la,
ek fidji'y té voplé ek an sevyet. Jézi diyo, “Démawé’y
ek kité’y alé.”

Plan Pou Tjwé Jézi
(Mafyou 26:1-5; Mak 14:1-2; Louk 22:1-2)

45 An pil an sé Jwif-la ki té vin vizité Mari-a we
sa Jézi fe-a ek yo kwe an li, 46 mé adan yo viwé ek
yo di sé Fawizyen-an ki sa Jézi té fe. 47 Kon sa sé
Fawizyen-an ek sé chéf pwet-la asanblé ansanm
an konsey. Yo di, “Ki sa nou kay fé? Gadé tout
sé miwak-la nonm sala ka fe-a! 48 Si nou kité’y
kontiné kon sa, tout moun kay kwe an li, ek sé
ofisyé Ronm-lan kay vini &k yo kay détwi Kay
Bondyé-a ek yo kay détwi nasyon nou sé Jwif-la!”

49Yonn an sé nonm-lan yo té ka kwiyé Kayafas,
ki sété pli ho chéf pwet-la pou lanné-a, di, “Ki
mannye zot kouyon kon sa? 50 Zot pa we i pli
bon si yon sél moun mo pou sé moun-an, pito pou
tout nasyon nou-an détwi?” 51 Mé i pa di sa pa
ko’y menm. Kon sé li ki té pli ho chef pwet-la pou
lanné-a, Bondyé fé’y di an davans ki Jézi té kay mo
pou sé Jwif-la. 52 Mé pa pou yo tousel, mé pou
mennen tout sé ich Bondyé-a ki simen toupatou-a
vini ansanm kon yonn.

53 Dépi jou sala sé manm konsey-la fé plan pou
tjwé Jézi. 54 Sé pou wézon sala Jézi pa té ka alé
toupatou an Joudiya pou tout sé Jwif-la we’y, mé
ialé adan an plas bo gwan savann-an adan an vil
yo ka kwiyé Ifréyim, ek i westé la ek sé disip li-a.

55 Tan-an sé Jwif-la té ka sélébwé Fet Délivwans-
lan té tou pwé. An pil moun té ka soti toupatou an
péyi-a ka alé an vil Jérouzalém pou yo té fe sevis pou

pwépawé ko yo, kon lwa wilizyon yo di,T avan fét-
la. 56Yo té ka gadé pou Jézi, ek paditan yo té asanblé
an Kay Bondyé-a, yo té ka mandé yonn a lot, “Ki
sa ou kwe? Ou kwe i kay vini an Fet Délivwans-
lan?” 57 Sé chef pwet-la ek sé Fawizyen-an té ja
konmandé pou si pyes moun konnet koté Jézi yé,
Sé pou yo vini di, pou yo sa awété’y.

12

Mari Vidé Losyon Asou Pyé Jézi
(Mafyou 26:6-13; Mak 14:3-9)

1 Sis jou avan Fet Délivwans-lan, Jézi mouté
Befanni koté Lazaros té ka westé-a, menm nonms-
lan i té wésisité-a. 2 Yo fé an dinen ba li la pou
té onnowé’y. Sété Mafa ki té ka mennen manjé
bay moun. Lazaros sété yonn an sé sa ki té asid
ka manjé ek Jézi. 3 Leé sala Mari pwan an boutey
losyon ki té che an pil. Losyon sala té ni lavale
yon panyt ki té fet épi nad™ pi. I vidé’y anleé pyé
Jézi, épi 1 swiyé’y ek chivé’y. Lode losyon-an plen
tout kay-la. 4 Yonn an sé disip Jézi-a yo ka kwiyé
Jida Iskariyot, menm nonm-lan ki té kay twayi'y-
la, di, 5> “Pouki yo pa té vann losyon sala pou twa
san (300) dolaf ék bay maléwé lajan-an?” 6 Sé pa té
paskiité mélé ek sé maléwé-akife’y disa, mé paski

T 11:55 fe sevis pou pwépawé ko yo, kon lwa wilizyon yo di.
Wilizyon sé Jwif-la té ni lwa asou mannye pou sé moun-an té lavé
tout ko yo pou yo vini an kondisyon pou adowé Bondyé. * 12:3
nad. Nad sé an lwil yo ka pwan adan an pyé bwa ki santi bon an
chay. T 12:5 twa san (300) dola. An dola sé an dinari an Grik.
Twa san dinari sété lavalé yon lanné twavay on nonm.

iseété an vole. Sé 1i ki té ka tjenbé sak lajan-an ek i
té ni labitid ka pwan adan’y tanzantan.

7Mé Jézi di, “Kité madanm-lan bat mize’y! I fe
sa pou’y pwépawé mwen pou jou-a yo kay téwé
mwen-an. 8 Zot kay toujou ni sé maléwé-a anpami
z0t, mé zot pa kay ni mwen la pou tout tan.”

Yo Fé Plan Pou Tjwé Lazaros

9 An gwan kantité Jwif té tann di Jézi té an
Befanni, kon sa yo alé la. Yo alé Befanni pa paski yo
té vlé we Jézi tousel, mé paski yo té vlé we Lazaros,
nonm-lan Jézi té wésisité-a. 10 Kon sa sé cheéf pwet-
la fé plan pou tjwé ni Lazaros ni Jézi, 11 paski lée
moun di mannye Jézi fé'y wésisité, an pil sé Jwif-
la tounen do yo anle sé chef pweét-la ék yo vin kwe
an Jézi.

Jan Jérouzalém Wisivwé Jézi Ek Kontantman
(Mafyou 21:1-11; Mak 11:1-11; Louk 19:28-40)
12 An li denmen, tout sé moun-an ki té vini an
Feét Délivwans-lan tann di Jézi té ka vini Jérouzalem.
13 Kon sa yo koupé wanmo €k yo alé jwenn li. Yo
hélé:
“Tout lonné pou Bondyé!
“Pa dé bon i bon pou moun-an Bondyé voyé-a!
“Benni Wa Izwayel-la!”
14]ézi jwenn an jenn ti bouwik ek i mouté anle’y,
menm kon 1évanjil-la di. I di:
15 “Tan vil Zayonn, zot pa bizwen pe!
Mi wa’'w ka vini,
iasou an jenn ti bouwik.”
16 Sé disip li-a p’0ko té konpwann sa an tan sala.
MEé 1é Jézi vin mouté an syeél, yo vin konpwann sa

l1évanjil-la té di konseéné’y ek yo chonjé sa yo té fe ba
li.

17 La té ni an chay moun ki té la ek Jézi le i
té wésisité Lazaros ek i té fe’y soti an twou-a. Sé
moun-an té simen sa Jézi fé-a toupatou. 18 Sé pou
sa tout sé moun sala té vini jwenn li, paski yo té
tann miwak sala i té fe-a. 19 Lé sé Fawizyen-an
we sa, yo di bay yonn a 1ot, “Zot we, mi atjweélman
tout moun ka swiv li, ek nou pa sa fé anyen pou
anpeéché sa!”

Sé Jan Péyi Gris-la Mandé Pou Jézi

20La té ni déotwa jan péyi Gris anpami sé moun-
an ki té mouté Jérouzalem pou adowé Bondyé an
fet-la. 21 Yo alé koté Filip, ki té soti Befsayda an péyi
Galili, ek yo di’y, “Misyé, nou vlé palé ek Jézi.”

22 Filip alé di Androu, ek yo dé-a alé di Jézi
sa. 23Jézi wéponn, i di, “Atjwelman lé-a wivé pou
Bondyé moutwé ki kantité pouvwa mwen Gason
LézOm-lan ni pouvwé, 24Mwen ka di zotlavéwité-a,
an gwenn mi kay westé yon gwenn mi tousel tout
tan yo pa ladjé’y an té-a pou’y sa mo. Siimo,ikay
viweé 1évé ek i kay poté an pil gwenn. 25 Moun-an
ki enmen lavi’y twop-la ka péd li, mé moun-an ki
hayikalité lavi-aika vivanlaté sala ka boukanté’y
pou lavi étonnel. 26 Népot moun ki vlé vini sévant
mwen ni pou swiv mwen, ek sevant mwen kay la
épi mwen koté mwen kay yé-a. Epi Papa mwen kay
onnoweé népot moun ki sé sevant mwen.

Jézi Palé Konséné Lanmo’y

27 “Atjwelman tjé mwen distwé ek mwen pa sav
ki sa pou mwen di. Mwen pa sa di, ‘Papa, pa

kité soufwans sala vini asou mwen,’ paski sé pou
weézon sala mwen vini, pou mwen sa pasé tan
soufwans sala. 28 Papa, fé moun we pouvwa'w!”
Le sala an vwa soti an syel-la, i di, “Mwen ja fé
moun weé pouvwa mwen, ek mwen kay fé’y anko.”

29 Sé moun-an ki té doubout la-a tann vwa-a.
Adan yo di sé an kout loway, 1éz0t di sé on nanj ki

palé ba li.

30 Mé Jézi di yo, “Sé pa pou lapéti mwen vwa-a
palé, mé pou lapéti zot. 31 Apwézan le-a wivé pou
Bondyé jijé laté-a. Apwézan i kay mété Satan, wa-
a ki ka kondwi late-a, dewo. 32 Leé yo 1évé mwen
anléze an laté sala, mwen kay mennen tout moun
vini jwenn mwen.” 33 Leéidi sa, i té ka di mannye
i té kay mo.

34 Sé moun-an wéponn, yo di, “Lwa nou di
Mesaya-a kay viv pou tout tan. Ki mannye ou ka
fé di yo kay lévé Gason LézOm-lan an 1éze? Kilés
Gason Lézom sa ou ka palé-a?”

35 Jézi wéponn, i di yo, “La kay ni kleté anpami
zOt pou an ti tak tan anko. Kontiné maché an
chimen’'w paditan ou ni kleté-a, pou nwese-a pa
vini anlé’w. Sé moun-an ki ka maché an nwese-a
pa menm sav koté yo ka alé. 36 Mété lafwa zot an
kleté-a paditan zot ni’y, pou zot sa vini moun ki ka
viv an kleté-a.”

Sé Jwif-la Wifizé Kwé An Jézi
Apwé Jézi fini di sa, i pati alé koté yo pa té sa
jwenn li. 37 Magwé i fé tout sé miwak sala anpami
yo, yo pa té kwe an li. 38 Kon sa sa pwofet Izaya té
ja dian tan ki pasé-a té vini fet vweé. I té di:
“Senye, kiles ki kweé sa nou té di-a?

Kiles ki té we pouvwa Bondyé le i té
moutwé’y?”

39 Kon sa sé moun-an pa té sa kwe. Paski Izaya
té ja di anko:

40 “Bondyé té ja aveg yo
épiitéjafemélidé yo,

pou zyé yo pa té sa we,
ek pou lidé yo pa té sa konpwann,
pou yo pa té sa vini jwenn Bondyé,
pou’y té sa djéwi yo.”

Sé sa Bondyé menm té di.

41]zaya té di sa konséné Jézi paski i té we pou-
vwa’y an davans.

42 Magwé sa, an pil an sé chef Jwif-la té kwe an
Jézi. Mé yo pa té ka di sa pou moun té konnet, paski
yo té pé sé Fawizyen-an. Yo pa té vlé sé Fawizyen-
an mété yo dewo an légliz-la. 43 Yo té simyé moun
1évé non yo pito Bondyé 1évé non yo.

Pawol Jézi Ka Kondanné Moun

447ézi palé £0,1di, “Népot moun ki kweé an mwen
pa kwé an mwen tousel, mé i kwé an moun-an ki
voyé mwen-an tou. 45 Népot moun ki we mwen
weé moun-an ki voyé mwen-an tou. 46 Mwen ja
vini an laté-a kon kleté laté-a. Népot moun ki kwe
an mwen pa kay westé an nwése. 47 Népot moun
ki tann pawol mwen ek i pa obéyi'y, mwen pa
kay jijé’y. Mwen pa vini pou jijé sé jan laté-a, mé
pou sové yo. 48 Sé pawol mwen ki kay jijé moun
asou denyé jou-a! I kay jijé népot moun ki pa kwe
an mwen ek ki pa obéyi sa mwen di-a. 49 Sa sé
lavéwité, paski mwen pa palé pa ko mwen menm,
mé Papa-a ki voyé mwen-an ja konmandé mwen

egzaktiman ki sa pou mwen di. 50 Mwen sav sé
pawol-la i konmandé mwen-an ka bay moun lavi
étonnel. Sé Papa mwen ki konmandé mwen pou di
sé pawol-la mwen ka di-a.”

13
Jézi Lavé Pyé Disip Li

1Sété jou avan Fet Délivwans-lan. Jézi sav le-a té
ja vini pou’y kité late sala pou’y alé jwenn Papa’y.
I té toujou enmen sé moun li-an ki an laté-a, mé
atjweélman i moutwé yo ki otan enmen i enmen yo.

2Jézi ek sé disip li-a té ka dinen. Denmou té ja
mété an lidé Jida gason Simon Iskariyot-la pou’y
té sa twayi Jézi. 3Jézi sav Papa-a té ja ba li pouvwa
anho tout bagay. I sav i té soti an Bondyé €k i té
ka viwé alé jwenn Bondyé. 4 Kon sa i 1évé koté
1 té ka manjé-a, i tiwé gol-la i té ni anlé’y-la, ék i
mawé an seévyet an wen'y. 5 Apwé sa, i vidé dlo
adan an bésin ek i koumansé lavé pyé sé disip li-
a ek i swiyé’y ek sevyet-laité ni an wen’y-lan. 6 Leé
i wivé bo Simon Pita, Pita di'y, “Sé ou ki kay lavé
pyé mwen, Senye?”

77ézi di Pita, “Ou pa konpwann sa mwen ka fée-a
atjweélman, mé ou kay konpwann pli ta.”

8 Pita di'y, “Mwen pa kay janmen kité’'w lavé pyé
mwen pyeés toubonnman!”

Jézi di, “Si mwen pa lavé pyé’'w, ou sé pa disip
mwen anko.”

9Leidi'y sa, Pita di'y, “Senye, si sé sa, sé pa pyé
mwen tousel mwen vlé’'w lavé, mé lavé lanmen
mwen ek tét mwen tou!”

10Jézi di’'y, “Le yon moun fini benyen, tout ko'y
nét. Sé pye’y yonn ki bizwen lavé. Zot tout nét, mé

la ni yonn anpami-an ki pa net.” 11 Jézi té ja sav
kilés anpami-an ki té kay twayi’y. Sé pou sa i di,
“Zot tout néet, mé la ni yonn anpami-an ki pa net.”

12 Apwé Jézi fini lavé pyé yo, i viwé mété gol li
anlé’y ek i viwé asid koté i té ka manjé-a. I di sé
disip-la, “Es zot konpwann sa mwen fini fé bay
zOt-la? 13 Zot ka kwiyé mwen Titja ek Senye. Zot
byen palé, paski sé sa mwen yé pou vwé. 14 Mé
si mwen ki Senye’w ék Titja'w ja abésé ko mwen
pou lavé pyé’w, zot sipozé lavé pyé yonn a 1ot tou.
15 Mwen ja Kkité yon égzanp bay zot, pou zot sa fé
menm bagay-la mwen fé bay zot-la. 16 Mwen ka
di zot lavéwité-a, pyeésonn ki sé yon sévant pa pli
enpotan pasé met li, ek pyes konmisyonneé pa pli
enpotan pasé moun-an ki voyé’y-la. 17 Atjwelman
zot konneét lavéwité sala, €k pa dé kontan zot kay
kontan le zot fe’y!

18 “Mwen pa ka palé konsené zot tout. Mwen
konnét sé nonm-lan mwen ja chwazi-a. Mé¢ sa
lévanjil-la di-a ni pou vini fet vwé. I di, ‘Menm
moun-an ki ka manjé ek mwen-an ja vini lelmi
mwen.” 19 Mwen ka di zot sa apwézan avan i
fet. Kon sa le i kay fet, zot kay kwe sé mwen ki
moun-an mwen yé-a. 20 Mwen ka di zot lavéwité-
a, népot moun ki wisivwe pyésonn mwen voyé
wisivwé mwen tou. Ek népot moun ki wisivwe
mwen wisivwe moun-an ki voyé mwen-an.”

Jézi Di Kilés Ki Kay Twayi’y
(Mafyou 26:20-25; Mak 14:17-21; Louk 22:21-
23)

21 Apwé Jézi fini di sa, tje'y té distwé an chay. I
diyo akle, “Mwen ka di zot lavéwité-a, yonn an zot
kay twayi mwen.”

22 §é disip-la gadé yonn a 1ot. Yo pyes pa té sav
kiles i té ka palé-a. 23 Yonn an sé disip-la, sa Jézi
enmen-an, té asid tou pwé Jézi. 24 Simon Pita fé
yon sin ba li pou’y mandé Jézi kilés i ka palé-a.

25 Kon sa disip-la panché tet li bo zowey Jézi ek i
mandé’y, “Kiles ou ka palé-a, Senye?”

26 Jézi di, “Mwen kay fouyé tjo pen an sos-la, ek
moun-an mwen kay bay li-a, sé 1i ki kay twayi
mwen.” Kon sa Jézi pwan tjo pen, i sos€’y an bol
S0s-la, ek 1lonjé’y bay Jida, gason Simon Iskariyot-
la. 27 Menm kon Jida pwan pen-an, Satan antwé
an tje’y. Jézi di Jida, “Fe vit, fe sa ou ni pou'w fe-
al” 28 Pyes an sé 1ézot-la ki té ka manjé épi'y-la pa
konpwann pouki Jézi té di’y sa. 29 Sété Jida ki té ka
tjenbé sak lajan-an, kon sa adan sé disip-la té kwe
Jézité di'y alé achté sa yo té bizwen pou fet-la, ében
pou bay sé maléwé-a an lajan.

30Jida pwan pen-an épila menm i soti dewo. I té
Oswe.

Konmandman Neéf-la

31 Apwé Jida pati, Jézi di sé 1ézot disip-la,
“Atjweélman moun ka weé pouvwa Gason Lézom-lan.
Atjwélman moun ka we pouvwa Bondyé an mwen
Gason Lézom-lan. 32 Ek si Gason-an fé moun we
pouvwa Bondyé an li, Bondyé menm kay fé moun
we ki otan pouvwa Gason-an menm ni, ek i kay
fé’y atjwelman. 33 Ich mwen, mwen pa kay weésté
épi zOt pou djé lontan anko. Zot kay gadé pou
mwen, mé mwen ka di zot menm bagay-la mwen

di sé chef Jwif-la, Zot pa sa alé koté mwen ka alé-
a’ 34 Atjwelman mwen ka bay zot an konmandman
nef: Sé pou zot enmen yonn a lot. Enmen yonn a
16t menm kon mwen ja enmen’w. 35 Si z0t enmen
yonn a lot, sé 1é sala tout moun kay sav zot sé disip
mwen.”

Jézi Di Pita Kay Inyowé’y
(Mafyou 26:31-35; Mak 14:27-31; Louk 22:31-
34)
36 Simon Pita di, “Senye¢, koté ou ka alé?”

Jézi di'y, “Ou pa sa swiv mwen apwézan Koté
mwen ka alé-a, mé ou kay swiv mwen apwe.”

37 Pita di, “Senye, pouki mwen pa sa swiv ou
apwézan? Mwen pawé pou jis mo ba'w.”

38 Jézi di'y, “Pita, ou kwe ou pawé pou mo ban
mwen? Mwen ka di'w lavéwité-a, avan kok-la
chanté, ou kay ni tan di twa fwa ou pa konnet
mwen.”

14

Jézi Sé Chimen-an

1]Jézi di yo, “Pa kité tje zot twakasé. Sé pou zot
kweé an Bondyé, ek sé pou zot kwe an mwen tou.
2Lani an chay chanm an kay Papa mwen. Mwen
ka alé pwépawé an plas bay zot. Mwen pa té kay di
zOt sa si sa pa té vwé, 3 Apwé mwen alé pwépawé
an plas bay zot, mwen kay déviwé ek mwen kay
mennen zot alé épi mwen. Kon sa koté mwen kay
yé-a sé la zot kay yé tou. 4Zot konnet chimen-an
pou alé an plas-la koté mwen ka alé-a.”

> Tonmas di, “Senye, nou pa menm sav koté ou
ka alé! Ki mannye nou kay fé konnét chimen-an
pou alé 1a?”

6 Jézi wéponn, i di'y, “Sé mwen ki chimen-an, sé
mwen Ki lavéwité-a ek sé mwen ki lavi-a. Sé mwen
ki sel chimen pou alé jwenn Papa-a. 7 Si zot té
konnét mwen pou vwe, zot té kay konnét Papa
mwen tou. Dépi atjiwélman ou konnét li ék ou ja
we’y.”

8 Filip di'y, “Senye, moutwé nou Papa-a €k nou
pa bizwen anyen anko.”

97Jézi di'y, “Filip, dépi tan sala mwen épi z0t-la,
ou ka di ou pa konnet mwen toujou? Népot moun
ki ja wé mwen ja we Papa-a. Kon sa pouki ou ka
di, ‘Moutwé nou Papa-a’? 10 Ou pa kwé mwen lé
mwen di, mwen an Papa-a ék Papa-a an mwen? Sé
pa mwen menm Ki di sé pawol-lamwen ja di zot-la.
Sé Papa-a ki manché épi mwen-an ki ja fe twavay
li. 11Sé pou'w kwe mwen lé mwen di, mwen an
Papa-a ek Papa-a an mwen. Mé si ou pa kwe sa
mwen ka di-a toujou, sé pou'w kwé mwen pou
lapéti sé miwak-la mwen ka fe-a. 12 Mwen ka di
zOt lavéwité-a, népot moun ki kwe an mwen kay fée
menm sé bagay-la mwen ka fe-a, ék i kay jis fé pli
gwo bagay pasé mwen, paski mwen ka alé jwenn
Papa-a. 13 Népot bagay zot mandé an non mwen,
mwen kay fé’'y pou zot sa we pouvwa Papa-a an
Gason-an. 14 Si z0t mandé anyen an non mwen,
mwen kay fe’y bay zot.

Jézi Pwonmeét Pou Voyé Léspwi Bondyé
15 “Si zO0t enmen mwen, zot kay obéyi konmand-
man mwen. 16 Mwen kay mandé Papa mwen, ék

1 kay bay zot an 16t moun pou édé zot. Moun sala
kay la épi z0t pou tout tan. 17 Moun sala sé Léspwi
Bondyé, ék sé li ki ka moutwé moun lavéwité-a. Sé
jan late-a pa sa wisivwe’y paski yo pa ka we’y, ni
yo pa ka konneét li. Mé zot menm konnet li, paski i
ka westé épi zOt épi i kay viv* andidan zot.

18 “Lé mwen alé, mwen pa kay kité zot kon
manmay ki pa ni manman ék papa. Mwen kay
viwé jwenn zot. 19 Sé jan late-a pa kay we mwen
pou djé lontan anko, mé zot menm kay wé mwen.
Paski mwen ka viv, zot menm kay viv tou. 20Le jou
sala kay vini, zot kay sav ki mwen an Papa mwen
ek zot an mwen ek mwen an zot.

21 “Népot moun ki aksepté konmandman mwen
ek i obéyi yo, sé moun sala ki enmen mwen. Papa
mwen kay enmen moun-an ki enmen mwen-an,
épi mwen menm kay enmen’y tou ek mwen kay
moutwé’y ki moun mwen yé.”

22 Jida mandé’y an kwesyon (mé sé pa té Jida
Iskariyot), i di, “Senye, ki mannyé ou kay fe
moutwé nou ki moun ou yé ek sé jan late-a pa kay
we ki moun ou yé?”

23Jéziwéponn,idi, “Népot moun ki enmen mwen
kay obéyi sa mwen ka di-a. Papa mwen kay enmen
moun sala, épi mwen ék Papa mwen kay vini
jwenn li ék nou kay viv épi’y. 24 Pyesonn ki pa
enmen mwen pa ka obéyi sa mwen ka di-a. Epi sé
bagay-la zot tann mwen di-a, yo pa soti an mwen,
mé an Papa mwen ki voyé mwen.

* . . . N S . . . .
14:17 ikayvivandidan zot. Lézot sé ansyen liv-la bay, “i andidan
z0ot.”



JAN 14:25 lviii JAN 15:4

25 “Mwen ja di zot sé bagay sala paditan mwen
épizottoujou. 26 Mé Papa mwen kay voyé an moun
an non mwen pou édé zot. Moun sala sé Léspwi
Bondyé. I kay moutwé zot tout bagay ek i kay fe
z0Ot chonjé tout sa mwen té di zot.

27 “Mwen ka bay zot lapé an tjé zot. Sé menm
lapé-a mwen ni-an mwen ka kité bay zot. Mwen
pa ka bay li menm kon laté-a ka bay li. Pa kité tje
z0t twakasé ni pa peé pou sa ki kay fet. 28 Zot ja
tann mwen di, ‘Mwen ka alé mé mwen kay viwé
jwenn zot.” Si zOt té enmen mwen pou vweé, zZot
té kay kontan pou sav mwen ka alé jwenn Papa-a,
paski Papa-a pli enpotan pasé mwen. 29 Mwen ka
dizotsaatjwelman, avanifet. Konsaleikayfet,zot
kay kwé mwen. 30 Mwen pa sa westé palé épi zot
pou dje lontan anko, paski Satan ka vini. Sé 1i ki
ka kondwi laté sala. I pa sa kondwi mwen, 31 mé
mwen Vlé sé jan laté-a sav mwen enmen Papa-a.
Sé pou sa mwen ka fe tout sa i konmandé mwen.

“Vini, annou alé soti an kay sala.”

15

Bon Pyé Lyenn-an

1“Mwen sé menm kon bon pyé lyenn-an, ek sé
Papa mwen ki ka otjipé’y. 21 ka tiwé tout bwanch
an mwen ki pa ka poté fwi, ék i ka nétwayé tout
bwanch ki ka poté, pou yo sa poté pli fwi. 3 Sé
pawol-lamwen ja di'w-la ja nétwayé’'w. 4Sé pou zot
manché ek mwen, épi mwen menm kay manché
épi zot. An bwanch pa sa poté fwi pa ko’'y menm.

Sél mannye i kay poté fwi sé si i westé an pyé-
a. Menm mannye-a, zOt pa sa poté fwi si zot pa
manché épi mwen.

> “Mwen sé menm kon pyé lyenn-an, épi zot sé
menm kon sé bwanch-lan, Si an moun manché
ek mwen ek mwen manché épi’y, i kay poté an pil
fwi paski zot pa sa fe anyen san mwen. 6 Népot
moun ki pa manché ek mwen, yo ka koupé’y jété
ek 1 kay sék menm kon an bwanch bwa ki pa ka
poté fwi. Yo ka anmasé sé bwanch sala ék yo ka
jété yo an difé-a, ek yo ka bwilé yo. 7 Si zot manché
ek mwen ek pawol mwen kontiné wésté andidan
z0t, z0t kay mandé népot bagay zot vlé, ek zot kay
jwenn li. 8 Leé zot poté an pil fwi ek zot fé moun
we zot sé disip mwen, sé lé sala moun kay lévé
non Papa mwen. 9 Mwen enmen'w menm kon
Papa-a enmen mwen. Sé pou zot kontiné enmen
mwen menm kon mwen enmen zot. 10Si ou obéyi
konmandman mwen, menm kon mwen ja obéyi
Papa mwen, mwen kay kontiné enmen z0t menm
kon Papa mwen kontiné enmen mwen.

11 “Mwen ja di'w sé bagay sala pou'w ni menm
tjé kontan-an mwen ni-an, ek pou tjé kontan-an
ou ni-an pa mantjé anyen. 12 Mi konmandman
sala mwen ka kité bay zot: Sé pou zot enmen
yonn a 1ot menm kon mwen enmen zot. 13 La
pa ni lanmityé ki pli fo pasé lé an moun mo pou
kanmawad li. 14 Zot sé kanmawad mwen si zot fe
sa mwen konmandé zot. 1> Mwen pa ka kwiyé zot
sevant anko, paski on sevant pa konnét zafé meét li.
Mé mwen ka kwiyé zot kanmawad, paski mwen
ja di zot tout bagay Papa mwen di mwen. 16 Sé
pa zot ki chwazi mwen. Sé mwen ki chwazi zot

ek mwen voyé zot alé poté an pil fwi, kalité fwi-
a ki kay diwé-a. Ek Papa mwen kay bay zot népot
bagay zot mandé’y an non mwen. 17 Mi sa mwen
ka konmandé’'w: Sé pou zot enmen yonn a 10t.

Sé Jan Laté-a Ka Hayi Zot

18 “Si jan laté-a hayi zot, pa obliyé yo té hayi
mwen avan. 19 Si zot sété menm ek sé jan late-
a, yo té kay enmen zot kon moun yo. Mé mwen
chwazi zot ek mwen tiwé zot anpami sé jan late-
a, kon sa zot sé pa menm ék sé jan late-a anko. Sé
pou sa sé jan late-a hayi zot. 20 Chonjé sa mwen té
di zot: ‘Pyes sévant pa pli enpotan pasé met li.” Si
yo pésikité mwen, jijéwe pou zot menm. Ek si yo
obéyi sa mwen té ka moutwé yo-a, yo kay obéyi sa
z0t ka moutwé yo-a tou. 21 Mé yo kay pésikité zot
paski zot sé moun mwen. Yo kay fée sa paski yo pa
konnét moun-an ki voyé mwen-an. 22 Yo pa té kay
koupab pou péché yo si mwen pa té vini palé ba
yo. Mé yo koupab atjwelman paskiyo pa sajanmen
di yo pa té sav sa yo té ka fe-a sé péché. 23 Népot
moun ki hayi mwen hayi Papa mwen tou. 24 Yo
pa té kay koupab si mwen pa té fé sé bagay sala
anpamiyo, sé bagay-la pyes moun pa janmen fe-a.
Mé atjwelman yo ja we sé miwak-la mwen fe-a, yo
hayi ni mwen ni Papa mwen. 25 Mé sé bagay sala
té nipou fet pou sa ki ékwi an lwa yo-a vini fet vwé.
Lwa yo di, ‘Yo hayi mwen san pyes wézon.’

26 “Leéspwi-a, sa sé moun-an ki kay édé’w-la, kay
vini soti koté Papa-a ek i kay moutwé zot lavéwité-
a. Mwen kay voyé’y vini bay zot soti koté Papa-a,
ek i kay palé konséné mwen. 27 Ek zot menm tou

kay palé konséné mwen, paski zot té ja ek mwen
dépi an koumansman-an.

16

1T «“Mwen ja di zot tout sé bagay sala pou zot pa
sipwile sé bagay sala kay fet, pou zot pa tiwé lafwa
zOt an mwen. 2Yo kay kouwi déyeé zot an sé 1égliz
sé Jwif-la, épi le-a ka vini 1é népot moun ki tjwé zot
kay kwe sé twavay Bondyé i ka fe. 3 Yo kay fé zot sa
paski yo pa konnét ni mwen ni Papa-a. 4Mé mwen
ja di zot sa, pou le 1é-a kay vini pou yo fe sé bagay
sala, zot kay chonjé sa mwen té ja di-a. Mwen pa
té di zot sa lé zot té vini disip mwen tou fwé, paski
mwen té la épi zot.

Twavay Léspwi Bondyé

5> “Mé atjwelman kon mwen ka alé jwenn moun-
an ki té voyé mwen-an, zot pyes pa mandé mwen
koté mwen ka alé. 6 Fpi atjweélman kon mwen di
z0t sa-a, tjé zot an lapenn. 7 Mé mwen ka di zot
lavéwité-a, 1 pli meye pou zot si mwen alé, paski si
mwen pa alé, Lespwi Bondyé ki kay édé zot-la, pa
kay vini. Mé lé mwen alé, mwen kay voyé’y bay
zot. 8 Ek 1¢ i vini, i kay moutwé sé jan laté-a yo an
lewe 1é yo di, ‘Nou sav ki sa ki péché, ék nou sav
sa ki dwet ek nou konnet jijman Bondyé.” ° Yo an
lewe konsené péché, paski yo wifizé kwé an mwen.
10Yo an lewe konséné sa ki dwet, paski mwen ka
alé jwenn Papa mwen, ék zot pa kay we mwen
anko. 11 Ek yo an léwe konséné jijman Bondyé,
paski Bondyé ja kondanné Satan, paski sé 1i ki ka
kondwi laté sala.

12 “Mwen ni an pil 16t bagay pou mwen di zot
toujou, mé lidé zot pa kay sa pwan tout atjwelman.
13Mé 1é Lespwi-a ki kay moutwé zot lavéwité-a kay
vini, i kay fé zot konneét tout lavéwité ki soti an
Bondyé. I pa kay palé pa ko’y menm, mé i kay palé
sa itann épi i kay di'w bagay ki kay fet apwé. 141
kay 1évé non mwen, paskiikay di zot pawolitann
mwen di. 15 Tout sa Papa mwen ni sé sa mwen. Sé
pou sa mwen di, Léspwi-a kay kouté sa mwen di ek
i kay moutwé zot li.

Lapenn Kay Tounen Lajwa

16 “Adan an ti mouman, zot pa kay we mwen
anko ék adan an ti mouman anko, zot kay we
mwen.”

17-18 Adan sé disip li-a di anpami ko yo, “Ki sa sa
vlé di? I di nou adan an ti mouman anko, nou pa
kay we'y. Ek adan an ti mouman anko, nou kay
we'y. Eki di anko sé paski i ka alé koté Papa’y. Ki
saivlédileidi‘adan an ti mouman anko? Nou
pa sav konsené ki sa i ka palé-a.”

197ézi sav yo té vlé mandé’y an kwesyon, kon sa i
di yo, “Es zot ka palé anpami ko zot paski mwen di,
‘Adan an ti mouman anko zot pa kay we mwen, ek
adan an ti mouman anko, zot kay wé mwen?’ Es
sé kwesyon sala yonn ka mandé 10t-1a? 20 Mwen ka
di zot lavéwité-a, zot kay fe kwi ek zot kay pléwé,
mé sé jan late-a kay kontan. Zot kay an lapenn,
mé lapenn zot kay tounen pou tje kontan. 21 Le
an madanm malad akouché, i ka an lapenn paski
le-a pou’y soufé-a ja vini. Mé le ti manmay-la fet, i
ka obliyé tout soufwans-lan, paski i ka kontan an
ti manmay fét an laté-a. 22 Sé kon sa i kay yé épi

z0t. Apweézan z0t an lapenn, mé mwen kay we zot
anko, épi zot kay ni lajwa, lajwa-a pyeésonn pa sa
tiwé-a.

23 “Le jou sala vini, zot pa kay bizwen mandé
mwen anyen anko. Mwen ka di zot lavéwité-
a, Papa-a menm ki kay bay zot népot bagay zot
mandé’y an non mwen. 24 Pou jis atjwelman, zot
p’0k0 mandé anyen an non mwen. Sé pou zot
mandé, ek lajwa-a zot ni-an pa kay mantjé anyen,
paski zot kay wisivwe sa zot mandé-a.

Jézi Genyen Batay-la Kont Lateé-a

25 “Mwen palé bay zot an pawabol pou di zot sé
bagay sala, mé lé-a ka vini le mwen pa kay sevi
pawabol anko. Mwen kay di zot tout bagay akle
konsené Papa-a. 26 Le jou sala vini, zot kay mandé
Bondyé népot bagay an non mwen, ék sé pa mwen
ki kay mandé’y bay zot. 27 Papa-a menm enmen
z0t, paski zot enmen mwen ek zot kwe sé Bondyé
ki voyé mwen. 28 Mwen soti koté Papa-a ek mwen
vini an laté-a. Atjweélman mwen ka Kkité late-a ek
mwen ka alé jwenn Papa-a.”

29 Le sala sé disip-la di'y, “Sé atjwelman ou ka
palé akle, ek ou pa ka palé an pawabol. 30 Nou sav
ou konnét tout bagay. Ou konnet wépons kwesyon-
an ki an lidé an moun dépi avanimandé’y. Sé sa ki
fé nou kwe ou soti koté Bondyé pou vwé.”

317ézi wéponn, i di yo, “Atjwelman zot kwe? 32 Le-
a ka vini ek i ja wivé 1é zot tout kay simen. Zot
chak kay kouwi lakay zot, ek zot kay kité mwen
la pa ko mwen yonn. Mé pa kweé mwen la pa ko
mwen paski Papa-a la épi mwen. 33 Mwen ja di
zOt sé bagay sala pou zot sa toujou ni lapé an tje

zot, paski zot ja manché ék mwen. Sé jan late-
a kay pesikité zot, mé pa pé paski mwen ja détwi
pouvwa-a ki ka kondwi late-a!”

17
Jézi Pwédyé Pou Ko’y

11eé Jézi fini palé bay sé disip li-a, i 1évé zyé’y
an syel ek i di, “Papa, le-a ja vini. Fe moun weé
pouvwa Gason’w, pou mwen fé moun we pou-
vwa'w. 2Paski ou ban mwen pouvwa anho tout
1éz0m, pou mwen sa bay tout sé moun-an ou ban
mwen-an lavi étonnél. 3 Lé moun konnét ou, sél
Bondyé ki ni pou vwé, ék yo konneét Jézi Kwi,
moun-an ou voyé-a, sé lé sala ou ka ba yo lavi
étonnel. 4 Mwen ja fé tout moun ki an late-a we
pouvwa’'w, paski mwen ja fini twavay-la ou ban
mwen fé-a. 5 Atjwelman, Papa, onnowé mwen kon
mwen doubout douvan’w-lan, menm mannye ou
té onnowé mwen lé mwen té épi’'w avan late-a té
fet.

Jézi Pwédyé Bay Sé Disip Li-a

6 “Mwen ja fé sé nonm sala ou ban mwen an
laté-a konnet ou. Yo sété sa ou, épi ou ban mwen
yo. Yo ja obéyi pawol ou. 7 Atjwelman yo sav sé
ou ki ban mwen tout bagay mwen ni. & Mwen
ba yo konmisyon-an ou té ban mwen-an €k yo
wisivwe’y. Yo sav sé koté ou yé-a mwen soti €k yo
kweé sé ou ki voyé mwen pou vwe.

9 “Mwen ka pwédyé ba yo. Mwen pa ka pwédyé
bay sé jan laté-a, mé bay sé nonm sala ou ja ban
mwen-an, paski yo sé sa ou. 10 Tout sa mwen ni sé
sa ou, ek tout sa ou ni sé sa mwen, ék moun kay

weé pouvwa mwen an sé nonm sala. 11 Mwen ka
vini jwenn ou atjwélman. Mwen pa kay la an laté-
a anko, mé yo an late-a. Papa, ou pa ni pyes fot!
Mwen ka mandé'w pou pwotékté yo ék pouvwa-
a ki an non’'w-lan, menm non-an ou ban mwen-
an, pou yo sa vini yonn, menm kon mwen ek ou
sé yonn. 12 Paditan mwen té épi yo, mwen té
pwotekté yo ék pouvwa-a ki an non’'w-lan, menm
non-an ou ban mwen-an. Mwen pwotekte yo, ék
pa menm yonn an yo ki ped, antiwan nonm-lan
ki té ni pou ped-la, pou sa lévanjil-la té di-a vini fet
VWe.

13“Atjwelman mwen ka vini jwenn ou, mé mwen
ka di sé bagay sala paditan mwen an latée-a, pou sé
nonm salanimenm lajwa-a mwen nian tjé mwen-
an, lajwa-a ki pa mantjé anyen-an. 14 Mwen ba yo
konmisyon'w, ék sé jan laté-a hayi mwen, paski sé
nonm sala sé pa menm ek sé jan laté-a, menm kon
mwen pa menm €k sé jan laté-a. 15 Mwen pa ka
mandé’'w pou tiwé yo an laté-a, mé pou pwotékté
yo kont pouvwa Satan, nonm méchan-an. 16 Menm
kon mwen pa menm €k sé jan late-a, sé nonm sala
sé pamenm ek sé jan late-a. 17 Sevi pawol lavéwité-
a pou fe yo viv ba ou yonn, paski pawol ou sé
lavéwité. 18 Mwen ka voyé yo an laté-a, menm kon
ou voyé mwen an laté-a. 19 Ek pou lapéti yo mwen
ka viv mannye-a ou vlé mwen viv-la pou yo menm
sa viv mannye-a ou vlé yo viv-la pou vwé.

Jézi Pwédyé Bay Tout Moun Ki Kwé An Li

20 “Sé pa bay sé nonm sala yonn mwen ka
pwédyé, mé bay tout 1ézot ki kay kwe an mwen
lé sé nonm sala kay palé konmisyon yo konséné

mwen. 21 Mwen ka pwédyé pou yo tout vini yonn.
Papa, mwen ka mandé’w pou fé yo vini yonn ek
nou, menm kon ou an mwen ek mwen an ou. Fe
yo vini yonn, pou sé jan late-a sa kwe sé ou ki voyé
mwen. 22 Mwen ba yo menm pouvwa-a ou ban
mwen-an, pou yo sa vini yonn, menm kon mwen
épi ou sé yonn. 23 Mwen ka viv an yo menm kon
ou ka viv an mwen, pou yo sa vini yonn, pou sé
jan late-a sav sé ou ki voyé mwen €k ou enmen yo

menm kon ou enmen mwen. . ]
24 “Papa, sé ou ki ban mwen yo, ek mwen vlé yo

la épi mwen koté mwen yé-a, pou yo sa we pouvwa
mwen. Ou ban mwen menm pouvwa sala, paski
ou enmen mwen dépi avan late-a té fet.

25“Papa, ou dweét! Sé jan laté-a pa konnéet ou, mé
mwen konneéet ou, €k sé moun sala ou ban mwen-
an sav sé ou ki voyé mwen. 26 Mwen fé yo konnet
ou, ek mwen kay kontiné fe yo konnet ou, pou yo
enmen 1éz0t menm kon ou enmen mwen, ék pou
mwen menm sa viv an yo.”

18
Yo Awété Jézi
(Mafyou 26:47-56; Mak 14:43-50; Louk 22:47-
53)
1 Apwé Jézi fini pwédyé kon sa, li ek sé disip li-
a kité koté yo té yé-a ék yo twavesé fon Kidronn-
an. La té ni an jaden la, kon sa Jézi ek sé disip li-a
alé an jaden-an. 2 Mé Jida menm, nonm-lan ki té
kay twayi’'y-la, té konnet plas-la, paski Jézi té ja alé
la plizye fwa ek sé disip li-a. 3 Kon sa Jida alé an
jaden-an, ek i mennen tibwen solda Ronm épi’y. Sé
chef pweét-la ek sé Fawizyen-an té voyé déotwa gad

Kay Bondyé-a alé épi Jida tou. Sé solda-a ek sé gad-
la té byen amé, ek yo té ni lanp ek flanbo.

4]ézi té konneét tout bagay yo té kay fe’y, kon sa
1 maché douvan ek i mandé yo, “Ki moun zot ka
gadé pou?”

5Yo di, “Nou ka gadé pou Jézi nonm Nazawet-la.”

Idiyo, “Sé mwen kili.”

Jida menm, nonm-lan ki té kay twayi'y-la, té
doubout la épi yo. 6 Le Jézi di yo, “Sé mwen Ki li,”
yo bak deyé ék yo tonbé ate-a.

7 Jézi mandé yo anko, “Ki moun zot ka gadé
pou?”

Yo di, “Nou ka gadé pou Jézi nonm Nazaweét-la.”

87ézi di, “Mé mwen ja di zot sé mwen ki li. Sisé
pou mwen z0t ka chaché, kité sé 1ézot nonm sala
alé.” 91diyo sa pousaité dian tan ki pasé té vini
fet vwé. 1té di, “Papa, pa menm yonn an sé moun-
an ou ban mwen-an ki ped.”

10Simon Pita hédi on sab i té ni ék i fwapé sévant
pli ho chéf pweét-la. I fé zowéy dwet li pwan lavol.
Non sévant sala sété Malkas. 11]ézi di Pita, “Mété
sab sala viwé an plas li! Mwen ni pou bwe an pot
soufwans-lan Papa mwen ja ban mwen-an.”

Yo Mennen jJézi Bay Annas

12 Le sala sé solda Ronm-lan ék konmande yo,
ansanm ek sé gad Jwif-la, awété Jézi ek yo maweé
lanmen’y. 13 Pwémyé koté yo mennen’y sé bay
Annas. I sété bopé Kayafas, ki té pli ho chéf pwet-
la pou lanné-a. 14 Sété menm Kayafas sala ki té di
sé chefJwif-la i té kay pli méye si yon sel nonm mo
pou tout sé 1ézot moun-an.

Pita DiI Pa Konnét Jézi
(Mafyou 26:69-70;, Mak 14:66-68; Louk 22:55-
57)

15Simon Pita ék an 10t disip té ka swiv Jézi olwen.
Pli ho chéf pwet-la té konnét disip sala byen, kon
sa disip-la alé ek Jézi an lakou pwet-la. 16 Pita té
westé dewo bo baye-a. Kon salot disip-la pliho chef
pwet-la té konneét-la viwé soti, i palé bay tifi-a ki an
bayé-a, ek i fé Pita antwé.

17 Tifi-a ki té bo baye-a di Pita, “Es ou sé yonn an
sé disip nonm sala tou?”

Pita di, “Non, mwen sé pa yonn.”

18 Tan-an té fweét, kon sa sé sévant-lan épi sé gad-
la té ni chebon ka limen, ek yo té oliwon’y ka chofé
ko yo. Kon sa Pita alé la ék i doubout la épi yo ka
chofé ko'y.

Pli Ho Chef Pwét-la Kwésyonnen Jézi
(Mafyou 26:59-66; Mak 14:55-64; Louk 22:66-
71)

19Pli ho chef pwet-la kwesyonnen Jézi konsené sé
disip li-a ek sa i té ka enstwi moun.

20 Jézi wéponn, i di, “Mwen té toujou ka palé
douvan tout moun. Mwen enstwi sé moun-an an
sé 1égliz sé Jwif-la ek an Kay Bondyé-a, koté tout
moun ka asanblé. Mwen pa janmen di anyen an
sigwé. 21 Kon sa, pouki ou ka kwesyonnen mwen?
Mandé sé moun-an ki tann mwen-an ki sa mwen
di yo. Yo sav ki sa mwen di.”

22 Le Jézi di sa, yonn an sé gad-la bay Jézi yon
souflé. I di’y, “Pouki ou ka palé kon sa bay pli ho
chef pweét-la?”

23 Jézi wéponn, i di, “Si mwen ja di anyen ki pa
bon, di’ydouvan tout moun. Mé simwen ni wézon,
pouki ou ban mwen souflé sala?” 24 Le i fini di sa,
Annas fe yo mennen’y alé bay Kayafas, pli ho chef
pwet-la. Lanmen’y té mawé toujou.

Pita Di Anko I Pa Konneét Jézi
(Mafyou 26:71-75; Mak 14:69-72; Louk 22:58-
62)

25 Pita té doubout menm koté-a toujou, ka chofé
ko’y. Kon sa sé16z0t sé moun-an di’y, “Es ou sé yonn
an sé disip nonm sala tou?”

Pita di, “Non, mwen sé pa yonn.”

26 Yonn an sé sevant pli ho chef pweét-la, ki sété
fanmi nonm-lan Pita té koupé zowey-la, di, “Es sé
pa té ou mwen we an jaden-an épi'y-la?”

27 Pita wéponn ankao, i di, “Non, sé pa té mwen,”
ék menm lé-a kok-la chanté.

Yo Mennen Jézi Douvan Pilat
(Mafyou 27:1-2, 11-14; Mak 15:1-5; Louk 23:1-5)
28 Jou bonmaten sala byen bonne, yo pwan
Jézi lakay Kayafas ek yo mennen’y an gwan kay
gouvene-a. Sé gad-la sé chef Jwif-la té voyé-a pa
antwé an kay gouvéne-a, paski yo té vlé tjenn ko
yo net kon lwa wilizyon yo di, pou yo té sa manjé
an Fét Délivwans-lan. 29 Kon sa Pilat soti dewo ek idi
yo, “Ki sa zot ni kont nonm sala?”
30 Yo wéponn Pilat, yo di'y, “Nou pa té kay men-
nen’y ba’w siipa té fe pyés kwim.”
31Pilat di yo, “Eben, pwan’y zot menm &k sévilwa
zOt menm pou jijé’y.”
Sé Jwif-la wéponn, yo di’y, “Gouvédman Ronm-
lan pa ka ban nou dwa pou kondanné pyésonn pou

lanmo.” 32 Sa fet pou sa Jézi té di-a vini fet vwé le i
té di ki mannye i té kay mo.

33Pilat viwé antwé an gwan kay gouvene-a anko
ek i kwiyé Jézi. I di'y “Es sé ou ki wa sé Jwif-la?”

34 Jézi wéponn, i di, “Ou menm ki ka mandé
mwen kwesyon sala ében €s sé an moun ki di'w
mandé mwen'’y?”

35 Pilat di'y, “E, é, ou wé mwen sé on Jwif, on?
Sé moun ou-an menm ek sé chéf pwet-la ki voyé'w
ban mwen. Di mwen ki sa ou ja fe.”

367ézi di, “Wéyom-lan mwen ka kondwi-a pa soti
an late sala. Si mwen sété an wa ki ka kondwi
an late sala, sé disip mwen-an té kay goumen pou
mwen. Yo pa té kay kité mwen tonbé an lanmen sé
chef Jwif-la. Non! Wéyom-lan mwen ka kondwi-a
pa soti isi-a.”

37 Kon sa Pilat mandé'y, “Eben si sé sa, ou sé an
wa?”

Jézi wéponn, i di, “Ou ja byen palé. Mwen té vini
an late-a ek mwen fet pou wézon sala, pou mwen
sa palé konséné lavéwité-a. Népot moun ki enmen
lavéwité-a ka kouté pawol mwen.”

38 Pilat di’y, “Ki sa ki lavéwité?”

Yo Kondanné Jézi Pou Mo
(Mafyou 27:15-31; Mak 15:6-20; Louk 23:13-25)
Le sala Pilat viwé déwo-a ek 1 di sé Jwif-la,
“Mwen pa jwenn pyés wézon pou mwen kondanné
nonm sala. 39 Mé sa sé twadisyon zot pou mwen
ladjé an pwizonnyé bay zot chak lanné pou Fét
Délivwans-lan. Es zot kay kontan si mwen ladjé wa
sé Jwif-la?”

40 e sala yo tout koumansé hélé o, yo di, “Nou
pa vlé’y! Barabas nou vlé!” Barabas sala sété an
move vole.

19

1 Le sala Pilat fé sé solda-a mennen Jézi alé ek
bat li. 2 Sé solda-a pwan bwanch pikan ek yo fé on
kouwonn ba li ek yo mété’y asou tet li. Yo mété on
gollila anle’y 3 ek yo té ka vini b0’y ek yo di'y, “Kité
wa sé Jwif-la kondwi pou tout tan!” Yo alé bo’y ek
yo ba li souflé.

4 Pilat viwé soti anko épi i di sé Jwif-la, “Kouté,
mwen kay fé yo mennen’y viwé dewo bay zot pou
z0t wé mwen pa jwenn pyés weézon pou mwen
kondanné’y.” 5 Le Jézi viwé soti dewo, i té ni
kouwonn pikan-an asou tet li ek gol lila-a asou’y.
Pilat di sé Jwif-la, “Mi nonm-lan!”

61e sé chef pwet-la ek sé gad Kay Bondyé-a we'y,
yo hélé fo ek yo di, “Kwisifyé’y! Kwisifyé’y!”

Pilat di yo, “Z0t menm pwan’y, ek kwisifye’y.
Mwen pa jwenn pyes wézon pou mwen kon-
danné’y.”

7Sé Jwif-la wéponn viwé, yo di, “Nou ni an lwa ki
di sé pou’y mo, paskiidi sé li ki Gason Bondyé.”

8 Lé Pilat tann sa, i té vini pli pé anko. 91 viwé
antwé an gwan kay gouvene-a €k i mandé Jézi,
“Koté ou soti?” Mé Jézi pa wéponn. 10 Pilat di'y,
“Ou pa vlé wéponn mwen? Pa obliyé, mwen ni
pouvwa pou mwen sa ladjé’'w ében pou mwen fe
yo kwisifyé'w.”

11]ézi wéponn, idi’y, “Ou pa ni pyes pouvwa anle
mwen si sé pa Bondyé ki ba ou pouvwa sala. Kon

sa moun-an ki ladjé mwen an lanmen’w-lan pli
koupab pasé'w.”

12Le Pilat tann sa, i chaché an mannye pou’y té
sa ladjé Jézi. Mé sé Jwif-la hélé, “Si ou ladjé nonm
sala, ou pa kanmawad Wa Siza! Pyésonn ki di i sé
on wa sé lelmi Wa Siza ki ka kondwi tout sé péyi-al”

13 Le Pilat tann sa, i mennen Jézi déwo €k i asid
anle gwan chez-laika asid pou jijé-a. Yo ka kwiyé
plas sala Lakou Woch-la (sa sé Gabafa an langaj sé
Jwif-la). 141té pwéskeé midi, jou avan Fet Délivwans-
lan. Pilat di sé Jwif-1a, “Mi wa zo0t-la!”

15Yo hélé, “Tjwé’y! Tjwé’y! Kwisifyé'y!”

Pilat di, “Zot vlé mwen kwisifyé wa zot-la?”

Sé cheéf pwet-la wéponn, yo di, “Sé Siza yonn nou
konnét pou wa nou!”

16 Kon sa Pilat ladjé Jézi an lanmen yo pou yo alé
kwisifyé’y.

Yo Kwisifyé Jézi
(Mafyou 27:32-44; Mak 15:21-32; Louk 23:26-
43)

Yo pwan’y ék yo mennen’y alé. 17]Jézi poté kwa'y
soti an vil-la pou wivé an plas-la yo ka kwiyé Mon
Kalot Tet-1a. Yo ka kwiyé plas sala Golgofa anlangaj
sé Jwif-la. 18 Yo kwisifyé’y la ansanm ek dé 1ézot
nonm, yon nonm asou chak koté’y ek Jézi menm
an mitan-an.

19 Pilat fe yo ékwi on ékwiti mété asou kwa-a.
Ekwiti-a di, “Sa Sé Jézi Nonm Nazawet-la. Sé Li Ki
Wa Sé Jwif-la.” 20 An pil moun té li ékwiti-a, paski
plas-la koté yo té kwisifyé Jézi-a té tou pwé vil-la.
Ekwiti-a té ékwi an twa diféwan langaj, i té ékwi an
langaj sé Jwif-la, an Laten ek an Grik. 21 Sé chef

pweét-la di Pilat, “Pa ékwi ‘Sé li ki Wa sé Jwif-la,” mé
ékwi pito, ‘Nonm sala di sé 1i ki Wa sé Jwif-la.” ”

22 Pjlat wéponn, i di, “Sa mwen ékwi mwen ékwi.”

23 Le sé soOlda-a fini kwisifyé Jézi, yo pwan had
li ék yo sépawé€’y an kat, yonn bay chak solda. Yo
pwan gol li-a ki té fet &k yon sél moso twel-la. I té
soti dépi an kou-a wivé an pyé-a ek i pa té ni pyes
koté i koud. 24 Sé solda-a di bay yonn a lot, “Nou pa
kay déchiwé’y. Annou jwé gwenndé pou li pounou
we kilés ki kay genyen’y.” Sa fet pou sa lévanjil-la té
di-a vini fet vweé. Lévanjil-la di:

“Yo sépawé had mwen anpami ko yo
ek yo jwé gwenndé pou gol mwen-an.”
Sé sa sé solda-a té fe.

25 B0 kwa-a koté yo té kwisifyé Jézi-a té ni man-
man Jézi, sésé manman Jézi, Mari ki té madanm
Klopas, ék 1ot Mari-a ki té soti Magdala-a. 26 Disip-
laJézi té enmen-an té doubout la épi manman Jézi.
Kon sa le Jézi we yo, i di manman’y, “Madanm,
gason sala ki bo’'w-la vini gason’w dépi atjwélman,”
27FEkidi disip-laité enmen-an, “Sa sé manman'w.”
Dépi menm tan sala disip-la mennen manman Jézi
westé lakay li.

Jézi Mo
(Mafyou 27:45-56; Mak 15:33-41; Louk 23:44-
49)

28 e sala Jézi menm té sav i té ja fini twavay-la
Bondyé té voyé’y fé-a. Ek pou té fé sa lévanjil-la di-a
vin fet vwé, i di, “Mwen swef.” 29 La té ni on bol
ki té plen diven wak, kon sa yo fouyé an tjo 1éponj
an diven-an, yo mété€’y an bout baton on pyé zeb
yo ka kwiyé hisop, ek yo lonjé’y bo lev li. 30 Jézi

bwe diven-an ekidi, “Twavay-la mwen té vini fe-a
fini!” Le salaibésé tetli ekimo.
Yo Pésé Bo Kot Jézi

31Le sala sé chef Jwif-la mandé Pilat pewmisyon
pou kasé janm sé nonm-lan yo té kwisifyé-a pou
yo té mo pli vit, ek pou yo té sa tiwé ko-a asou kwa-
a. Yo mandé péwmisyon sala paski i sété Vandwédi
ek yo pa té vlé ko sé nonm sala westé asou kwa-
a pou jou sabaf-la, paski sabaf sala sété on sabaf
ki enpotan. 32 Kon sa sé solda-a alé ék yo kasé
janm pwemyé nonm-lan ek apwé sa yo kasé janm
dézyenm-lan ki té kwisifyé bo Jézi-a. 33 Mé le yo
wivé bo Jézi, yo we i té ja mo, kon sa yo pa kasé
janm li. 34 Mé yonn an sé solda-a pitjé bo kot Jézi
ek on pitjet fe. Menm lé-a san ek dlo vidé soti.
35Moun-an ki té we sa fet-laja di sa pou zot sa kwe.
Sa i di-a vwé, ék i sav sa i di-a sé lavéwité. 36 Sa
té fet pou sa lévanjil-la di-a vin fet vwé. Lévanjil-la
di, “Yo pa kay kasé pyées zo’y.” 37 La ni an 1ot koté
an lévanjil-la ki di, “Moun kay gadé moun-an yo té
pesé-a.”

Yo Téwé Jézi
(Mafyou 27:57-61; Mak 15:42-47; Louk 23:50-
56)

38 Le tout sa fini fét, Jozef ki té soti an vil Ari-
matéya mandé Pilat pewmisyon pou’y sa pwan ko
Jézi. Jozef sété an disip Jézi, mé i pa té fé moun
konneét sa, paski i té pé sé chef Jwif-la. Pilat ba li
péwmisyon pou pwan ko Jézi, kon sa Jozeéf alé pwan
ko-a. 39 Nikodimos menm, ki té vini koté Jézi yon
jou Oswe, té alé épi Jozef ék i mennen yon san (100)

livlanmi™ ék lalwé mélé ansanm pou pwépawé ko-
a. 40Dénonm sala pwan ko Jézi ek yo mété sé bagay
sala anle’y ek yo voplé’y ék had blan yo ka sévi pou
téwé mo. Sé kon sa sé Jwif-la ka pwépawé an ko
pou yo téwé. 41 La té ni an jaden an plas-la koté
yo kwisifyé Jézi-a, €k la té ni an tonm néf an jaden-
an. Pyesonn p’0ko té téwé andidan’y. 42 Yo mété ko
Jézi andidan tonm-lan, paski i sété jou avan sabaf
sé Jwif-la, épi tonm-lan té tou pwé.

20

Tonm-lan Té Vid
(Mafyou 28:1-8; Mak 16:1-8; Louk 24:1-12)
1Pweémyé jou an simenn-an, byen bonne, i té ka

fé ti nwe toujou, Mari Madlenn alé bo tonm-lan
ek i we yo té ja tiwé woch-la anleé djol twou-a. 21
pati kouwi alé jwenn Simon Pita ek 1ot disip-la, sa
Jézi enmen-an, ek i diyo, “Yo ja tiwé ko Senyé-a an
twou-a ék nou pa sav koté yo mété’y.”

3 Pita ek 1ot disip-la alé bo twou-a. 4 Yo toulé dé
mété kouwi, mé 1ot disip-la kouwi pli vit pasé Pita
ek i wivé bo twou-a avan. 51 bésé pou gadé an
twou-a ek iwe se twéel blan-an yo té voplé ko-a, mé
i pa antwé an twou-a. 6 Simon Pita ki vini apwé,
antwe dwet andidan twou-a. I wé sé had-la yo té
voplé ko Jézi-a té la 7 ek 10t had-la yo té mawé tét
li-a. Had-la yo té mawé tet li-a pa té menm koté ek
sé lézot had-la, mé i té byen voplé pa ko’y. 8Le sala
1ot disip-la ki té wivé bo twou-a avan-an, antwé an
twou-a ek i we sa té vwé. 9 Yo p’0ko té konpwann

* 19:39 lanmi. Lanmi sé an lét bwa ki ka santi bon.

le 1évanjil-la té di Jézi té ni pou wésisité. 10Le sala dé
disip-la viwé lakay yo.

Jézi Palé Ek Mari Madlenn
(Mafyou 28:9-10; Mak 16:9-11)

11 Mari té westé déwo bo djol twou-a, ka pléwé.
Paditan i té la ka pléwé, i bésé ek i gadé an twou-a.
12T we dé nanj ki té abiyé an blan asid koté ko Jézi
té yé-a. Yonn té asid koté pyé-a té yé-a ek yonn té
asid koté tét-la té yé-a.

13Yo di’y, “Madanm, pouki ou ka pléwé kon sa?”

I di, “Yo ja mennen ko Senyé mwen alé ek mwen
pa sav koté yo mété’y.”

14Le sala i tounen ek i wé an nonm doubout la,
me 1pa té sav sete Jezi.

157ézi di'y, “Madanm, pouki ou ka pléwé kon sa?
Ki moun ou ka chaché?”

[ té kwe sété nonm-lan ki té ka twavay an jaden-
an. Kon sa i di, “Misyé, si ou tiwé ko-a ek ou
mennen’y alé, di mwen koté ou mété’y, pou mwen
alé pwan’y.”

16Jézi di, “Mari!”

I tounen ek i di an langaj sé Jwif-la, “Rabonni!”
(sa vlé di Titja).

177ézi di’y, “Pa tjenbé mwen, paski mwen p’0ko
mouté jwenn Papa-a. Mé alé koté sé fwe mwen-an
épi diyomwen ka alé jwenn Papa mwen ki sé Papa
yo tou, €k Bondyé mwen ki sé Bondyé yo tou.”

18 Kon sa Mari Madlenn pati ek i di sé disip-la i
té we Senye-a épiidiyotoutsaitédiy.

Jézi Palé Ek Sé Disip-la
(Mafyou 28:16-20; Mak 16:14-18; Louk 24:36-
49)

19 Byen ta jou Dimanch oswe sala, sé disip-la té
ansanm, ek sé lapot-la té laklé paskiyo té pe sé chef
Jwif-la. La menm Jézi vini ék i doubout anpami yo,
idiyo, “Mwen ka bay zotlapé an tje zot.” 20 Leifini
disa,imoutwé yolanmen’y ék bo kotli. Sé disip-la
té kontan an pil le yo we Senye-a.

21 7ézi di yo anko, “Mwen ka bay zot lapé an
tjé zot. Menm kon Papa-a voyé mwen, sé menm
mannye-a mwen ka voyé zot.” 22 Leé i fini di sa, i
souflé anlé yo ék i di yo, “Wisivweé Léspwi Bondyé.
23 Si ou pawdonnen péché moun, péché yo kay
pawdonnen, mé si ou pa pawdonnen péché yo,
péché yo pa pawdonnen.”

Jézi Palé Bay Tonmas

24Tonmas menm, yonn an sé douz disip-la yo ka
kwiyé Jimo-a, pa té la 1é Jézi té vini. 25 Kon sa sé
1ézot disip-la di'y, “Nou ja wé Senyé-a!”

Tonmas di yo, “Tout tan mwen pa wé mak klou-
a an lanmen’y ek fouyé dwet mwen an twou-a bo
kot li, mwen pa kay kwe sé 1i.”

26 Ywit jou apwé, sé disip-la té ansanm anko
andidan kay-la, ek kou sala Tonmas té la épi yo. Sé
lapot-la té laklé, mé Jézi vini doubout anpami yo ek
idi, “Mwen ka bay zot lapé an tjé zot.” 27 Le sala i
di Tonmas, “Fouyé dwet ou bo kot mwen, ek gadé
lanmen mwen. Mwen pa vlé’'w ni doutans an tje'w
anko, mé mwen vlé’'w kwe.”

28 Tonmas di, “Ou sé Senye mwen ek Bondyé
mwen!”

29]ézi di'y, “Es ou kwe paski ou wé mwen? Pa dé
bonibon pou moun-an ki pa we-a ék i kwe.”

30Paditan Jézi té ek sé disip li-a, i fe an pil miwak
ki pa ékwi an liv sala. 31 Mé mwen ékwi sé bagay
sala pou'w kwe sé Jézi ki Mesaya-a, Gason Bondyé.
Le ou mété lafwa’'w an li, ou kay ni lavi.

21
Jézi Fe Sét An Sé Disip Li-a We'y

1 Apwé sa, Jézi fe sé disip li-a we’y anko bo
lanmeé Taybiriyos-la. Mi sé kon sa i fet. 2 Simon
Pita, Tonmas (yo ka kwiyé Jimo-a), Natannyel ki té
soti Kéna an péyi Galili, €k sé gason Zébedi-a té la
ansanm ek dé 1ézot disip. 3 Simon Pita di sé 1éz0t-
la, “Mwen ka alé péché.”

Sé 1ézot-la di, “Nou ka alé épi'w.” Kon sa yo pati
alé an kannot-la. Mé yo péché tout swe-a ek yo pa
tjenbé anyen.

4Menm kon soley té ka 1évé, Jézi té doubout asou
lans-lan, mé sé disip-la pa té sav sété Jézi. > Le sala
idiyo, “Jan mwen, zot pa tjenbé anyen?”

Yo di, “Pa menm an sadin.”

61 di yo, “Voyé lépevyé zot asou lanmen dwet
kannot-la €k zot kay tjenbé tibwen pwéson.” Kon
sa yo voyé lépévyé yo an dlo ék yo tjenbé telman
Ppwéson yo pa té sa menm hédi'y antwé andidan
kannot-la.

7 Disip-la Jézi enmen-an di Pita, “Senye-a ki la,
wi!” Lé Pita tann sété Senyé-a, ivoplé had li anlé’y,
paskiité ja tiwé had li, ek i soté djouboum an dlo.
8 Sé 1éz0t disip-la vini ate an kannot-la, ek yo té ka
hédilépévyé pwéson-an. Yo pa té lwen, yo té bo twa

san (300) pyé hod te. 9Leé yo désann ate, yo we la té
ja ni chebon difé ka limen ek i té ni pwéson anle’y
ek la té ni pen tou.

10 Jézi di yo, “Mennen déotwa pwéson an sa ou
tjenbé-a vini.”

11 Simon Pita menm antwé an kannot-la pou’y
hédi lepévyé pwéson-an até. La té ni yon san
senkant twa (153) pwéson an tout. Magwé la té
ni otan pweson an lépeévyé-a, lepévyé-a pa déchiwé.
12]ézi diyo, “Vini manjé!” Yo pyes an sé disip-la pa
té bwav asé pou mandé’y, “Ki moun ou yé?” paski
yo sav sété Senye-a.

13 Kon sa Jézi alé, i pwan pen-an, i ba yo'y, ek i
pwan pwéson-an ba yo tou. 14 Sa sété twazyenm
fwa Jézi fe sé disip li-a we’y apwé i té wésisité.

Jézi Palé Bay Pita

15 1.é yo fini manjé, Jézi di Simon Pita, “Simon
gason Jan, és ou enmen mwen paseé sé moun sala?”

Pita di, “Wi Seny€, ou sav mwen enmen’w.”

Jézi di’y, “Swen sé ti mouton mwen-an.”

16 Jézi mandé’y pou dézyenm kou-a, “Simon ga-
son Jan, es ou enmen mwen?”

I di, “Wi Senye, ou sav mwen enmen’w.”

Jézi di'y, “Swen sé mouton mwen-an.” 17 Jézi
mandé’y pou twazyenm kou-a, “Simon gason Jan,

és ou enmen mwen?” ]
Sa té fe Pitalapenn paskiité mandé’y sa pou twa

kou. Kon sa idi Jézi, “Senye, ou konnet tout bagay,
ou sav mwen enmen’'w.”

Jézi di'y, “Eben swen sé mouton mwen-an.
18 Mwen ka di'w lavéwité-a, 1€ ou té jenn, sé ou
menm ki té ka mawé sanng ou pou alé népot

koté ou vlé. Me lé ou vini gwan, ou kay lonjé
lanmen’'w ek sé an 10t moun ki kay mawé'w ek i
kay mennen'w koté ou pa vlé alé.” 19 Le Jézi di sa,
ité ka di mannyeé Pita té kay mo, ek lanmo’y té kay
lévé non Bondyeé. Lé sala Jézi di Pita, “Swiv mwen.”

20 Le Pita tounen deye, i we disip-la Jézi té
enmen-an, menm sa ki té apiyé anle Jézi le yo té
kamanjé-a ekité mandé Jézi kiles ki té kay twayi'y-
la. 21Lé Pita we’y, i di Jézi, “Senye, ki sa ki kay wivé
nonm sala?”

227ézi di'y, “Si mwen vlé’y viv jis tan mwen vini,
sa pa ka gadé’w. Ou menm, swiv mwen.”

23 Kon sa pou lapéti sa i di-a, pawol sala té ka
simen anpami sé moun-an ki té ka swiv Jézi-a. Yo
té ka di, “Jézi di disip sala pa kay mo,” mé Jézi pa té
janmen di disip sala pa té kay mo. [ té di, “Simwen
vl€’y viv pou jis tan mwen vini, sa pa ka gadé’'w.”

24 8¢ 1i ki disip-la ki ka di sé bagay sala. Sé li ki
ékwi yo, ek nou sav sa i di-a sé laveéwité.

25Bon, la ni an pil 1ot bagay Jézi fe. Si moun té ni
pou ékwi yo tout, mwen pa kwe laté sala té kay ni
le pou tout sé liv-la yo té kay ni pou ékwi-a.

